
V
ísitölu neysluverðs er ætlað að 
endurspegla útgjöld heimilanna 
í landinu. Húsnæðiskostnaður er 
stór hluti þeirra útgjalda. Skýr-
ingin er væntanlega sú að hann 

endurspeglar útgjöld heimila vegna húsnæðis 
án þess að draga upp ranga mynd af verðbólg-
unni og hann er einnig inni í útreikningum 
verðtryggingarinnar. 

Það er því kúnstugt að hlýða á nýlegar og 
endurteknar yfirlýsingar ráðherra í ríkisstjórn 
Íslands um verðbólguna í landinu. Hún mælist 
nú 6% en hún hefur verið yfir 5% frá því í 
desember 2021. Í umræðum um stefnuræðu 
forsætisráðherra í síðustu viku kom ítrekað 
fram í máli stjórnarliða að ef húsnæðiskostn-
aður væri ekki inni í vísitölu neysluverðs, þá 
væri verðbólgan „bara“ 3,6%. Með þessum 
málflutningi er stuðningsfólk ríkisstjórnarinnar að tala 
gegn betri vitund, jafnvel að reyna að kasta ryki í augu 
almennings.

En fólk er ekki fífl og venjulegar vinnandi fjölskyldur 
sem greiða þurfa af húsnæðislánunum sínum um hver 
mánaðamót fara ekki varhluta af samspili verðbólgu og 
vaxtastigs. Stýrivextir hafa verið í 9,25% í meira en heilt 
ár en voru 2% í árslok 2021. Mjög margar fjölskyldur 
festu vextina á lánunum sínum tímabundið þegar þeir 
tóku að hækka í þeirri von að ríkisstjórnin næði tökum á 
ríkisfjármálunum í millitíðinni. Nú horfast þessar sömu 
fjölskyldur í augu við gríðarlega hækkun greiðslubyrðar-
innar, hjá sumum hækka afborganirnar um 100%. Það 

sér hver maður að við þetta er ekki búandi. 
Aðgerðaleysi ríkisstjórnarinnar er orðið að 
sérstökum skatti á ungt fólk og barnafjölskyld-
ur. Það er skattahækkun í formi ofurvaxta. 
Ríkið hefur af háu vaxtastigi þó nokkrar 
tekjur en getuleysi ríkisstjórnarinnar er nær 
algert. Ekki hefur verið staðið við fyrirætlanir 
um veitingu hlutdeildarlána og fjárfestar eru 
umsvifamiklir á húsnæðismarkaði. Enn er 
spurt: Hverra manna ertu, þegar ungt fólk 
reynir að komast inn á húsnæðismarkaðinn.

Hafi ríkisstjórnir Katrínar Jakobsdóttur og 
Bjarna Benediktssonar haft áhuga á því að 
taka húsnæðisliðinn út úr vísitölu neysluverðs 
hafa þau haft til þess mýmörg tækifæri í tæp-
lega tvö kjörtímabil. Það hefur ekki verið gert. 
Í júní 2020 var birt skýrsla sérfræðinga um 
aðferðafræði við útreikning vísitölu neyslu-

verðs. Þar er ekki lagt til að taka húsnæðisliðinn út úr 
vísitölunni þótt í skýrslunni séu gerðar athugasemdir við 
tæknileg atriði í útreikningi hennar. Samt er því gefið 
undir fótinn í ræðustól Alþingis.

Ástæðu hárrar verðbólgu og vaxtastigs hér á landi er 
ekki að leita í samsetningu neysluvísitölunnar heldur 
í hagstjórnarmistökum síðustu ára. Kostnaður þeirra 
mistaka leggst ekki jafnt á fólkið í landinu, því að í þessu 
efnahagsumhverfi er ungt fólk skilið eftir á köldum klaka 
hárrar verðbólgu og vaxta.

Unga fólkið, verðbólgan og vextirnir

Höfundur er þingkona Samfylkingarinnar – jafnaðarflokks 
Íslands. tsv@althingi.is

Pistill

Þórunn Svein-
bjarnardóttir

Ábyrgðin er hennar

Í mörg ár hafa 
borist fréttir, og 
þær oft ógóðar, 

um að fjöldi báta 
láti úr vör frá frönsku landi, 
því að glæpaklíkur hafi selt 
flóttafólki far fyrir síðasta aur-
inn, til að komast yfir til Bret-
lands. Of oft eru þetta ótryggar 
skektur, eða varla haffærir 
bátar, sem fólki er troðið í 
og oft með smábörn. Þessi 
starfsemi er iðulega handan 
við öll lögleg mörk, og er sama 
á hvaða þætti er horft. Þarna 
er á ferðinni fólk frá fjarlægum 
löndum sem býður hættun-
um birginn, við leit að betri 
lífskjörum. Mörg börn farast, 
stundum vikulega, í þessum 
ógöngum sem skiljanlegir 
draumar foreldra hafa leitt 
þau í, og oft eru þeir draumar 
byggðir á blekkingum. 

Umhugsunarefnin vakna oft 
vegna slíkra atburða, dögum, 
mánuðum eða árum síðar. 
Hver ber ábyrgð á að allt þetta 
fólk sé platað í háskaför? Jú, 
við höfum heyrt um erfiðleika 
og spillingu í heimalandinu. En 
ætla mætti að þegar þetta fólk 
hefur komist til ESB væri það 
ekki lengur við dauðans dyr, 
þótt flest hafi týnst, í torveldri 
leit eftir betra mannlífi. En 
þetta fólk er komið til Frakk-
lands, næstríkasta ESB-lands 
á eftir Þýskalandi. Og það eru 
mörg lönd önnur sem búa þar 
við bærilega stöðu. Þessu fólki 

finnst að það hafi 
loksins tyllt niður 
fæti í gullislegnum 
stíg. Hvað er það 

sem gerist svo að flóttafólkið 
skynjar óvænt að það sé að 
verða fórnarlömb á ný? Hvers 
vegna setur menningarríkið 
Frakkland kíkinn fyrir blinda 
augað og lepp fyrir hitt? Því 
landi ætti að vera hægur vandi 
að stöðva að saklausu fólki sé 
hlaðið í lekar skektur! Látið 
er eins og laumuspil og galdur 
þessa máls felist í því, að kom-
ist þessi ofhlöðnu bátskrifli 
yfir helming Ermarsundsins, 
þá megi halda því fram að sá 
bátur sé kominn svo langt, 
að opinberum varnarskipum 
Breta beri að krækja fólkið 
upp! 

Það fer ekki á milli mála, að 
yfirvöld í Frakklandi geta gert 
miklu betur en aðrir, og þeim 
beri að koma í veg fyrir að 
þessum dauðagildrum sé ýtt úr 
vör í Frakklandi! 

Þýskaland hefur nú ýtt 
„Schengen-samkomulaginu“ til 
hliðar, um nokkurt skeið, vegna 
þess að ógöngur í flóttamanna-
málum eru að verða óviðráðan-
legar, enda verið stórbrotnar 
lengi. Og þegar er ljóst að þau 
mál verða kanslara Þýskalands 
erfiðasta kosningamálið, sem 
er ekki endilega sanngjarnt, 
því að annar kanslari, Angela 
Merkel , var sá sem hleypti 
vitleysunni af stað.

Flóttamenn mál 
næstu kosninga}

Munar um hálfan milljarð?

Minnisblað sem 
lagt var fyrir 

borgarráð á dögun-
um segir sitt um 
áætlanagerð vegna 
almenningssam-
gangna á höfuðborgarsvæðinu. 
Minnisblaðið er frá sviðsstjóra 
fjármála- og áhættustýr-
ingarsviðs Reykjavíkurborgar 
og fjallar um erindi Strætó 
sem óskað hefur eftir auknu 
rekstrarframlagi vegna hækk-
unar kostnaðar við aðkeyptan 
akstur. 

Samningar við verktaka 
runnu út um miðjan ágúst 
og ný tilboð voru hærri en 
fjárhagsáætlun hafði gert ráð 
fyrir. Og þar er ekki verið 
að ræða um litlar fjárhæðir. 
Strætó óskar eftir 188 milljón-
um króna af eigendum sínum, 
sveitarfélögunum á höfuð-
borgarsvæðinu, til að leysa 
bráðavanda nú. Á ársgrund-
velli verður kostnaðaraukinn 
svo hálfur milljarður króna. 

Rétt er að ítreka að þetta 
snýr aðeins að núverandi 
strætisvagnakerfi, en fram 
undan eru áform um enn 
stærra kerfi til viðbótar við 

núverandi kerfi, 
svokallaða borg-
arlínu. Þar eru enn 
óraunsærri áætlanir 
svo að neyðarköllin 
verða mun stærri 

og alvarlegri komist hún á 
laggirnar. 

Á fundi borgarráðs í liðinni 
viku var lögð fram tillaga að 
aðalskipulagi vegna 1. lotu 
borgarlínu. Borgarráðsfulltrú-
ar Sjálfstæðisflokksins bentu á 
hve gríðarlega áætlaður kostn-
aður hefði aukist með upp-
færðum samgöngusáttmála, 
en að hann hefði ekki verið 
samþykktur af borgarstjórn og 
því væri eðlilegt að afgreiðsla 
aðalskipulags vegna borgarlínu 
biði. Það er út af fyrir sig rétt 
en breytir engu á endanum 
fyrir útsvarsgreiðendur ef 
málið fer í gegn eftir sem áður. 

Hálfur milljarður árlega 
í rekstur Strætó umfram 
áætlanir ætti að verða til að 
borgar- og bæjarfulltrúar, sem 
og alþingismenn og ráðherrar, 
stöldruðu við og veltu fyrir sér 
út í hvað þeir eru að fara sam-
þykki þeir hin stórkarlalegu 
áform um borgarlínuna.

Strætó keyrir langt 
fram úr áætlunum 

og á sama tíma á að 
bæta við borgarlínu}

 N
æsta skref verður að um-
sóknin verður lögð fram 
á sveitarstjórnarfundi á 
miðvikudaginn og fer í 

framhaldi af því í hefðbundið ferli hjá 
skipulagsnefnd og umhverfisnefnd, 
þetta er hefðbundið ferli í stjórnsýsl-
unni,“ segir Haraldur Þór Jónsson, 
oddviti sveitarstjórnar Skeiða- og 
Gnúpverjahrepps, í samtali við 
Morgunblaðið.

Sveitarfélaginu barst sl. föstudag 
umsókn um framkvæmdaleyfi fyrir 
Hvammsvirkjun í Þjórsá, en hún 
var send sveitarfélaginu í beinu 
framhaldi af útgáfu virkjunarleyfis 
sem Orkustofnun veitti Landsvirkjun 
sl. föstudag.

Farið yfir breytingar

Þetta er ekki í fyrsta skipti sem 
framkvæmdaleyfi fyrir virkjunina 
kemur inn á borð sveitarstjórnarinn-
ar, en það gerðist síðast um miðjan 
desember 2022. Tók það sveitarfé-
lagið sex mánuði að veita leyfið sem 
veitt var 14. júní 2023, en degi síðar 
felldi úrskurðarnefnd umhverfis- og 
samgöngumála virkjunarleyfið úr 
gildi. Fór þá málið aftur til Orku-
stofnunar sem nú hefur gefið leyfi 
fyrir virkjuninni á nýjan leik.

Haraldur Þór sagði að nú yrði 
farið yfir hvað hefði breyst frá fyrra 
virkjunarleyfi og umsóknin tekin 
til meðferðar. Allri skipulagsvinnu 
vegna virkjunarinnar var lokið á 
síðasta kjörtímabili og því væri þessi 
framkvæmd á öðrum stað í ferlinu 
en t.a.m. Búrfellslundur. Því verkefni 
hefði verið mótmælt formlega í gegn-
um allt ferlið skv. lögum og reglum 
og menn nýtt sér heimildir í lögum 
til að hafa áhrif á málið. Hann vildi 
engu spá um hve langan tíma tæki að 
taka afstöðu til umsóknarinnar um 
framkvæmdaleyfið.

Verði í samræmi við skipulag

„Þarna erum við á öðrum stað. 
Þetta er þegar samþykkt fram-
kvæmd og okkur ber skylda til að 
tryggja að framkvæmdin sé í sam-
ræmi við það skipulag sem búið er 
að samþykkja. Það er ekki verið að 
sækja um nýtt framkvæmdaleyfi frá 
grunni, það er í raun verið að sækja 
aftur um sama framkvæmdaleyfið 
þar sem búið er að lagfæra þá ann-

marka sem urðu til þess að virkj-
unarleyfið var fellt úr gildi,“ segir 
Haraldur Þór.

„Síðast tók sex mánuði að vinna 
málið, en ég á von á því að þetta taki 
mun styttri tíma núna,“ segir hann.

Spurður hvort líkur séu á að 
niðurstaða sveitarstjórnar varðandi 
útgáfu framkvæmdaleyfis verði 
önnur en varð þann 14. júní í fyrra, 
segir Haraldur Þór: „Í allri þessari 
umræðu höfum við lagt okkur fram 
um að vanda okkar vinnubrögð, bæði 
þegar kemur að skipulagsvinnu og 
veitingu leyfa, þannig að ég held að 
vinna okkar verði áfram í þeim dúr 
að vera ábyrg og vinna hlutina vel.“

Samþykkt sveitarstjórnar

Í þessu sambandi má rifja upp 
samþykkt sveitarstjórnar Skeiða- og 
Gnúpverjahrepps frá 4. september 
sl. þar sem segir:

„Sveitarstjórn Skeiða- og Gnúp-
verjahrepps samþykkir með fjórum 
atkvæðum að skora á ríkisstjórn 
Íslands að bregðast við strax og 
standa við gefin loforð frá 8. febrúar 
2024 um nýja skattalega umgjörð 
um orkuvinnslu á Íslandi. Að fram 
verði lagt frumvarp þess efnis til 
Alþingis og samþykkt á komandi 
haustþingi. Slík samþykkt lög eru 
forsenda fyrir frekari uppbyggingu 
orkumannvirkja í Skeiða- og Gnúp-
verjahreppi.“

Frumvarpið sem þar er vísað til 
er á þingmálaskrá ríkisstjórnar-
innar og er þar á forræði innviða-

ráðherra. Um frumvarpið segir að 
með því verði lagðar til viðeigandi 
breytingar á lögum í samræmi við 
tillögur starfshóps um skattlagningu 
orkuvinnslu sem skipaður var af 
fjármála- og efnahagsráðherra í júní 
2023 í samræmi við stjórnarsátt-
mála ríkisstjórnarinnar. Tillögur 
starfshópsins, sem kynntar voru 
í janúar 2024, hafa það markmið 
að tryggja nærsamfélagi sem fyrst 
sanngjarnari hlutdeild en nú er í 
ávinningi vegna raforkuframleiðslu.

Niðurstaða á næstu vikum

„Nú þurfum við að láta vinna fyrir 
okkur greinargerð sem við þurfum 
að leggja fram og taka inn þær 
breytingar sem gerðar hafa verið á 
virkjunarleyfinu,“ segir Eggert Valur 
Guðmundsson, oddviti Rangárþings 
ytra, en sveitarfélagið hefur fengið 
umsókn frá Landsvirkjun um fram-
kvæmdaleyfi vegna Hvammsvirkj-
unar, líkt og Skeiða- og Gnúpverja-
hreppur.

Hann segir að vinnsla hennar ætti 
ekki að taka langan tíma, en hún 
myndi síðan fara til umhverfis- og 
skipulagsnefndar sveitarfélagsins 
og síðan til staðfestingar í sveitar-
stjórn. Ekki sagði hann von á öðru 
en að hún yrði samþykkt, enda ekki 
mikið um mótmæli í hreppnum gegn 
virkjuninni.

Hann sagðist búast við að niður-
staða sveitarstjórnar um veitingu 
framkvæmdaleyfis myndi liggja fyrir 
á næstu vikum.

Framkvæmdaleyfi 
virkjunar til skoðunar
 SVIÐSLJÓS

Ólafur E. Jóhannsson

oej@mbl.is

Tölvumynd/Landsvirkjun

 Hvammsvirkjun Ætlað er að svona verði umhorfs í Þjórsárdal þegar 
Hvammsvirkjun verður tilbúin. Nú er beðið útgáfu framkvæmdaleyfa.

11 þeirra eru 
Framúrskarandi

129
bílasölur starfandi

á Íslandi 2024

Ekki merki
um klofning
 l  Samgöngusáttmálinn samþykktur
„Þessi uppfærsla byggist því miður 
á áframhaldandi töfum og mynstri 
sem hefur verið í þessum málum 
síðan 2011 þegar Samfylkingin í 
borginni samdi við Samfylkinguna 
í ríkisstjórn um að seinka öllum 
samgönguframkvæmdum um tíu 
ár,“ segir Kjartan Magnússon borg-
arfulltrúi Sjálfstæðisflokksins um 
uppfærðan samgöngusáttmála.

Samgöngusáttmálinn var ræddur 
á fundi borgarstjórnar í gær og 
greiddu þar fjórir borgarfulltrúar 
Sjálfstæðisflokksins, þar á meðal 
Kjartan, atkvæði gegn sáttmálanum. 
Friðjón R. Friðjónsson borgar-
fulltrúi flokksins sat hjá en vara-
borgarfulltrúi flokksins, Sandra Hlíf 
Ocares, greiddi atkvæði með.

Þó segir Kjartan að ekki sé 
klofningur innan flokksins. Í ræðum 
Friðjóns og Söndru Hlífar hafi verið 
að finna gagnrýni á samgöngusátt-
málann. Segir hann Söndru hins 
vegar hafa kosið að líta á það góða í 
honum.

„Í mörgum atriðum erum við 
sammála um ákveðin atriði í þessum 
samgöngusáttmála en við fjögur 
sem greiddum atkvæði gegn sátt-
málanum ákváðum að leggja áherslu 

á að það verða þarna miklar tafir á 
ýmsum samgönguframkvæmdum,“ 
segir Kjartan og nefnir að enn bóli 
ekkert á aðgerðum sem ákveðið var 
að setja í forgang árið 2019 og áttu 
að vera búnar 2021.

Borgarfulltrúarnir Ragnhildur 
Alda Vilhjálmsdóttir, Marta Guð-
jónsdóttir og Björn Gíslason lögðu 
fram bókun, ásamt Kjartani, vegna 
samþykktar sáttmálans.

Kemur þar m.a. fram að borgar-
fulltrúarnir vilji að strax verði gripið 
til aðgerða í samgöngumálum, t.a.m. 
varðandi aukið umferðaröryggi 
og bætt umferðarflæði, og segir 
Kjartan að þau telji að hægt sé að 
fara strax í þær aðgerðir í stað þess 
að vísa þeim inn í framtíðina.

Þá lögðu borgarfulltrúarnir einnig 
fram tillögu á fundinum um að flýta 
gerð Miklubrautarganga en þeirri 
tillögu var vísað frá. „Mér fannst 
rangt að vísa henni frá og mér hefði 
fundist gott mál að taka hana með 
í þessa umræðu og samþykkja og 
reyna þá að flýta fyrir aðgerð sem er 
góð. En meirihlutinn lítur greini-
lega svo á að þessi sáttmáli sé svo 
heilagur að það megi engu breyta í 
honum,“ segir Kjartan að lokum. 

Morgunblaðið/Eggert 

 Miklabraut Borgarfulltrúar Sjálfstæðisflokksins lögðu fram tillögu um að 
flýta gerð Miklubrautarganga en meirihlutinn vísaði tillögunni frá. 

 Óhætt er að segja að dregin sé upp 
dökk mynd af stöðu orkumála hér á 
landi í orkuspá Landsnets sem kynnt 
var í gær, en hún tekur til áranna 2024 
til 2050. Segir þar að núverandi virkj-
anir hafi ekki burði til að anna aukinni 
raforkunotkun til næstu fimm ára, óháð 
því hversu mikið náist að styrkja flutn-
ingskerfi raforku. Virkjun nýrrar orku 
sé nauðsynleg til að snúa þróuninni við, 
en fyrirhugaðar virkjanaframkvæmdir 
næstu fimm ár haldi afl- og orkujöfnuði 
aðeins í horfinu.

Í orkuspánni kemur fram að leiða 
megi líkur að því að núverandi staða í 
rammaáætlun gangi ekki upp. Virkjanir 
eigi sér langan aðdraganda og miklar 
tafir hafi orðið á mörgum verkefnum 
sem þó hafi verið samþykkt í ramma-
áætlun. Fjölmargir virkjanakostir séu 
til skoðunar um land allt, flest vind-
orkukostir, en á meðan óvissa ríki um 
afgreiðslu þeirra í rammaáætlun aukist 
líkur á töfum og þar af leiðandi á afl- og 
orkuskorti. Í þessu sambandi má nefna 
að enn hafa ekki verið sett lög á Alþingi 
um stefnu í nýtingu vindorku.

Þrátt fyrir að framboðsspá raforku 
geri ráð fyrir mikilli og hraðri upp-
byggingu segir í orkuspánni að litlu 
umframframboði sé spáð og orku-
skortur verði í lok tímabilsins. Tafir 
á nýjum virkjunum muni líklega leiða 
til orkuskorts og skapi áhættu fyrir 
orkuöryggi í landinu, sem og framgang 
orkuskipta og loftslagskuldbindinga Ís-
lands. Nauðsynlegt sé að auka framboð 
raforku.

Orkuskortur næstu árin

Í orkuspánni kemur fram að til 
skemmri tíma litið verði orkuskortur 
viðvarandi næstu árin og líkur á 
skerðingu á forgangsorku strax á næsta 
ári. Engin úrræði séu fyrir hendi til þess 
að bregðast við í verstu tilvikum, þegar 

skerðingar fara fram úr heimildum í 
samningum. Vatnshæð í uppistöðu-
lónum vatnsaflsvirkjana sé í sögulegu 
lágmarki og búast megi við minna 
framboði raforku vegna þess.

Í spá sinni um framboð á nýrri raforku 
gerir Landsnet ráð fyrir að 4. áfangi 
rammaáætlunar verði samþykktur og 
nýjar virkjanir byggðar. Þá gerir fyrir-
tækið ráð fyrir að fyrsta vindorkuverið, 
Búrfellslundur, fari í rekstur árið 2026. 
Svo sem kunnugt er ríkir óvissa um 
framgang þess verkefnis eftir að sveit-
arstjórn Skeiða- og Gnúpverjahrepps 
kærði virkjunarleyfi Landsvirkjunar 
fyrir Búrfellslund til úrskurðarnefndar 
umhverfis- og auðlindamála sem hefur 
nú málið til meðferðar.

Landsnet telur að til lengri tíma sé 
ekki nægilega mikið af virkjanakostum 
í nýtingarflokki rammaáætlunar til að 
fullnægja eftirspurn eftir raforku, eigi 
áætlanir um full orkuskipti að ganga 
eftir. Það eigi sérstaklega við ef eftir-
spurn eftir rafeldsneyti verði mætt 
með innlendri framleiðslu og ef hærri 
spár um farþegafjölda til og frá landinu 
gangi eftir.

Landsnet spáir því að eftirspurn eftir 
raforku vaxi mjög á næstu árum og ger-
ir ráð fyrir að hún verði á bilinu 25,1 til 
28,1 teravattstund árið 2035 sem jafn-

gildir 22% til 37% aukningu frá því sem 
nú er. Vöxtur eftirspurnar haldi síðan 
áfram og verði í lok spátímabilsins 33,9 
til 44,3 teravattstundir árið 2050 sem 
er aukning upp á 65% til 116% frá nú-
verandi notkun.

Fyrirhuguð orkuskipti í samgöng-
um á landi, lofti og legi leika hér stórt 
hlutverk, en jafnframt er gert ráð fyrir 
verulegri aukningu raforkunotkunar í 
atvinnulífi sem og almennri raforku-
notkun vegna fólksfjölgunar í landinu. 
Sú breyting hefur orðið á spá Lands-
nets frá þeirri spá sem kynnt var í fyrra 
að ekki er lengur gert ráð fyrir að full 
orkuskipti í samgöngum á landi náist 
á tilsettum tíma. 

Framboð á afli og eftirspurn

Spá Landsnets um aflframboð sýnir 
að umframafl í kerfinu fer minnkandi 
til ársins 2026. Árið 2027 er gert ráð 
fyrir að aflaukning vatnsaflskosta og 
stækkanir jarðhitavirkjana bæti stöð-
una lítillega og að árið 2028 hefjist 
vinnsla í Hvammsvirkjun sem bæta á 
stöðu aflframboðs umtalsvert. Nú er 
beðið eftir útgáfu framkvæmdaleyfa 
fyrir Hvammsvirkjun, en sveitar-
stjórnir Skeiða- og Gnúpverjahrepps 
og Rangárþings ytra eru með það mál 
á sínu borði.

l  Nauðsynlegt að virkja nýja orku til að snúa þróuninni við

Dökk mynd dregin 
upp af orkumálum
 Ólafur E. Jóhannsson

oej@mbl.is

 Morgunblaðið/Ómar

 Jarðvarmavirkjun Landsnet spáir því að eftirspurn eftir raforku aukist mjög 
á næstu árum. Umframafl í kerfinu muni fara minnkandi. 

í deilum sem vísað hefur verið 
til ríkissáttasemjara og á milli 
viðsemjenda sem ekki hafa vísað 
kjaraviðræðum til sáttameðferð-
ar. Fjöldi mála í húsnæði ríkis-
sáttasemjara er á annan tuginn.  

Töldu að lengra yrði ekki 
komist í ljósi aðstæðna

Félag háskólakennara (FH) og 
Félag háskólakennara á Akureyri 
(FHA) undirrituðu nýja kjara-
samninga félaganna við samn-
inganefnd ríkisins í fyrradag. 
Félögin hafa verið í nánu sam-
starfi í samningagerðinni og 
einnig með Félagi prófessora við 
ríkisháskóla.

Baldvin M. Zarioh formaður FH 
segir að samningurinn verði nú 
lagður í atkvæðagreiðslu meðal 
félagsmanna sem stendur yfir 
fram á næstkomandi föstudag. 
Samningurinn er afturvirkur frá 
1. apríl og gildir í fjögur ár.

„Þetta var erfið staða. Við 
vorum búin að vinna með merki 
markaðarins og reyndum að ná 
eins góðum samningum og hægt 
var í ljósi aðstæðna. Það var mat 
okkar og Akureyringanna að 
lengra yrði ekki komist,“ segir 
hann.  omfr@mbl.is

 Trúnaðarráð Afls starfsgreina-
félags á Austurlandi samþykkti 
í gær að láta fara fram atkvæða-
greiðslu um boðun vinnustöðvun-
ar meðal allra félagsmanna Afls 
sem starfa hjá Sveitarfélaginu 
Hornafirði. 

Lagt er til að ótímabundið 
verkfall félagsmanna hjá sveitar-
félaginu hefjist klukkan 11 fyrir 
hádegi 2. október næstkomandi. 
Atkvæðagreiðsla meðal félags-
manna sem boðunin tekur til hófst 
í gær og lýkur 24. september kl. 
14.30. 

Í frétt á vefsíðu Afls segir að 
samningaviðræður um fram-
lagðar kröfur félagsins vegna 
endurnýjunar kjarasamnings við 
Sveitarfélagið Hornafjörð fyrir 
hönd félagsmanna sinna hafi 
reynst árangurslausar þrátt fyrir 
milligöngu ríkissáttasemjara. Því 
telji félagið sig knúið til að grípa 
til þess ráðs að efna til atkvæða-
greiðslu um boðun vinnustöðv-
unar. 

Stíf fundahöld í Karphúsinu

Mikil fundahöld eru þessa dag-
ana vegna viðræðna um endurnýj-
un kjarasamninga fjölda stéttar-
félaga  sem enn eiga ósamið, bæði 

l  Háskólakennarar semja við ríkið

Atkvæðagreiðsla 
hjá Afli um verkfall

GRILLVEISLA ALLA 
DAGA Á FINNSSON

Borðabókanir á  

finnssonbistro.is 

eða á tölvupósti  
info@finnssonbistro.is

Til hamingju með daginn

Stjörnuspá
21. mars - 19. apríl a
Hrútur Samræður við stjórnendur, 
foreldra og yfirboðara eru beinskeyttar og 
ákafar í dag. Alls kyns spennandi tækifæri 
til vaxtar eru fyrir hendi núna.

20. apríl - 20. maí b
Naut Ekki koma þér undan því að ræða 
mikilvæg málefni, svo sem viðskiptasamn-
inga eða útgjöld. Nýttu þér það sem þú 
veist nú þegar.

21. maí - 20. júní c
Tvíburar Þú getur lagt þig fram hið 
ýtrasta í dag án þess að stressast. Fólk 
dáist að styrk þínum og ákveðni í að ná 
vilja þínum fram.

21. júní - 22. júlí d
Krabbi Vilji þinn til að sjá alla möguleika í 
ákveðinni stöðu er einn þinn mesti kostur. 
Þú ert í harðri samkeppni og verður því 
að leggja mikið á þig til þess að standast 
hana og koma málum í höfn.

23. júlí - 22. ágúst e
Ljón Þú getur komið miklu í verk í dag ef 
þú bara færð frið til þess. Gerðu þér far um 
að fylgjast með nýjungum á þínu sviði.

23. ágúst - 22. september f
Meyja Þú þarft að láta fjölskyldumál til þín 
taka en þú þarft einnig að sinna þér. Gættu 
þess að láta ekkert koma þér á óvart.

23. september - 22. október g
Vog Nú kemstu ekki lengur hjá því að taka 
afstöðu í máli sem þú hefur lengi látið sitja 
á hakanum. Viðmælendur þínir vita ekki 
hvað þeir eru að tala um og reyna að slá 
ryki í augu þér.

23. október - 21. nóvember h
Sporðdreki Þú gætir þurft að ganga þvert 
á vilja hóps sem þú átt dagleg samskipti 
við. Nú þarftu að bretta upp ermarnar og 
hella þér út í starfið.

22. nóvember - 21. desember i
Bogmaður Nú er lag að fá einhvern sem 
á það til að sleppa sér við þig til þess að 
hlusta á mál þitt. Gættu þess samt að 
segja ekkert það sem þú kannt að iðrast 
seinna meir. 

22. desember - 19. janúar j
Steingeit Það er hætt við að þú lendir 
í einhvers konar valdabaráttu í dag. 
Einbeittu þér að því að vera sjálfsöruggur 
og allt verður í þessu fína.

20. janúar - 18. febrúar k
Vatnsberi Nú reynir heldur betur á 
útsjónarsemi þína. Hvað sem þú gerir mun 
kenna þér eitthvað nýtt og gagnlegt um 
sjálfan þig. Nú er tekið eftir þér.

19. febrúar - 20. mars l
Fiskar Það getur kostað málamiðlanir 
að leita til annarra um framkvæmd hluta. 
Sýndu málstað annarra þann skilning sem 
þú vilt mæta sjálfur.

50 ÁRA Arnþór er borinn og barn-
fæddur í Kópavogi, ólst upp í gamla 
austurbænum en býr í Smárahverfinu. 
Hann er grafískur hönnuður að mennt 
frá København Nord og hefur verið 
grafískur hönnuður hjá Bílaumboðinu 
Öskju síðastliðin átta ár. Áhugamálin 
eru ljósmyndun, tónlist og crossfit.

 
FJÖLSKYLDA Eiginkona Arnþórs 
er Ingveldur K. Ragnarsdóttir, f. 1974, 
leikskólakennari og tanntæknir að 
mennt og er tanntæknir hjá Betra 
brosi. Börn þeirra eru Unnar Freyr, f. 
1998, og Eva Diljá, f. 2004. Foreldrar 
Arnþórs eru hjónin Guðmundur Hann-
ing Kristinsson, f. 1941, vélstjóri að 
mennt og starfaði lengst af hjá Siglingamálastofnun sem skipaskoðunarmað-
ur, og Eyrún Þorsteinsdóttir, f. 1945, fv. rannsóknamaður á Rannsóknastofn-
un fiskiðnaðarins, búsett í Álfabrekku, á æskuheimili Arnþórs.

Arnþór Guðmundsson

Hólmfríður Magnúsdóttir, rekstrarstjóri Ísey Skyr Bar og Skyrlands – 40 ára

Lék yfir hundrað landsleiki

H
ólmfríður Magnúsdótt-
ir fæddist í Reykjavík 
20. september 1984. 
Hún ólst upp í sveit 
á bænum Uxahrygg 

1 í Rangárþingi ytra og gekk þar í 
grunnskóla fyrstu árin.

 „Ég var mikil sveitastelpa og tók 
virkan þátt í öllum sveitastörfum. Á 
sumrin var mikið að gera í  heyskap, 
þar keyrði ég traktor og sneri heyi 
á túninu. Við vorum með kýr, hesta, 
kindur, hænur, endur, ketti og 
hunda, og ég var mikill dýravinur – 
ég reið út alla daga. Ég æfði fótbolta 
og var eina stelpan í liðinu, auk þess 
sem ég stundaði frjálsar íþróttir. 
Eitt sinn var ekki tími til að skutla 
mér á æfingu, svo ég reið bara 
hestinum mínum til Hvols vallar, 
batt hann við girðingu og mætti á 
æfingu.

 Þegar ég var níu ára skildu 
foreldrar mínir og þá fluttum við 
mamma til Reykjavíkur. Ég sótti 
þó sveitina heim við hvert tækifæri 
– allar helgar og í fríum, þar leið 
mér best. Fótboltinn var líf mitt, 
og mig dreymdi um að ná langt. 
Ég æfði með ÍR og Fylki og endaði 
svo í KR í þriðja flokki, þar sem 
ég spilaði frá 1999 til 2008, með 
einu tímabili hjá ÍBV á milli. Ég 
flutti til Danmerkur og spilaði þar í 
þrjá mánuði árið 2007, en atvinnu-
mannaferillinn minn hófst svo árið 
2009 í  Svíþjóð. Eftir eitt tímabil þar 
var ég valin til að spila í atvinnu-
mannadeildinni í Bandaríkjunum og 
lék þar tvö tímabil með Philadelphia 
Independence – algjör draumur að 
fá að upplifa Bandaríkin, með 5.000 
til 20.000 áhorfendur á hverjum leik 
og ógleymanlegar minningar frá 
dvölinni.“

 Árið 2012 flutti Hólmfríður í lítinn 
sveitabæ að nafni Avaldsnes og spil-
aði fótbolta sem samnefndu félagi. 
Þar bjó hún til loka árs 2016. „Ég 
á margar góðar minningar þaðan. 
Samhliða atvinnumannsferlinum 
var ég svo lánsöm að fá vera virk í 
íslenska landsliðinu. Árið 2017 flutti 
ég svo alfarið heim til Íslands. 

Hólmfríður lék 113 landsleiki á 
ferlinum og skoraði í þeim 37 mörk. 
Hún tók þátt í þremur stórmótum, 
EM 2009, 2013 og 2017. „Landsliðs-

Fjölskyldan Hólmfríður, Einar Karl og börn stödd á Uxahrygg í sumar þar sem Hólmfríður ólst upp. 

 EM 2017 Hólmfríður í leik gegn Sviss í Doet inchem í Hollandi.

Nýr borgari

Kópavogur Jóhann Ari Ásgeirsson 
fæddist 22. febrúar 2024 kl. 2.04. 
Hann vó 4.300 g og var 54 cm langur. 
Foreldrar hans eru Ásgeir Hjálmar 
Gíslason og Rósa Lind Árnadóttir.

ferillinn minn er mér mjög kær og 
er eitt af því sem ég er stoltust af. 
Fótboltaferillinn minn er langur, 
bæði í landsliði og atvinnumennsku, 
og líklega þarf ég að hætta alveg í 
haust, þó það gangi ekki vel að leggja 
takkaskóna á hilluna.“ Hún hafði lagt 
skóna á hilluna árið 2022 en fór aftur 
að spila í sumar.

Hólmfríður hefur unnið hjá 

Mjólkursamsölunni síðan í septem-
ber 2017, þar sem hún hóf störf sem 
sölumaður í Reykjavík. Nú er hún 
rekstrarstjóri í Skyrlandi og á Ísey 
Skyr Bar, sem er staðsettur í Mjólk-
urbúinu á Selfossi, auk þess sem hún 
vinnur líka í MS í Reykjavík. „Ég er 
mjög þakklát fyrir að hafa fengið 
tækifæri til að vinna mig upp innan 
fyrirtækisins. Ég hef áhuga á öllu 

sem tengist heilbrigðum lífsstíl, og 
hef gaman af að stúdera hollan mat.“

 Hólmfríður hefur mikinn áhuga 
á útivist, ferðalögum innan lands 
og utan. „Ég á tvö börn, Magnús 
Brynjar og Heklu Dögg, 6 og 2 ára, 
og er trúlofuð Einari Karli Þórhalls-
syni. Við erum dugleg að ferðast 
saman og búa til góðar minningar 
með börnunum okkar. Við fórum til 
dæmis hringinn í kringum Ísland 
síðasta sumar. Ég hef einnig gaman 
af skíðaferðum og legg áherslu á að 
vera góð fyrirmynd fyrir börnin mín. 

 Mér finnst mikilvægt að njóta lífs-
ins og búa til góðar minningar með 
fjölskyldunni. Ég á frábæra tengda-
foreldra, og mér finnst sérstaklega 
gaman að vinna í ýmsum verkefnum 
með tengdapabba mínum, Þórhalli 
Ólafssyni.“

 Hólmfríður mun halda upp á 
afmælið sitt í dag, með veislu á 
Selfossi fyrir fjölskyldu, vini og 
ættingja.

 Fjölskylda

Maki Hólmfríðar er Einar Karl 
Þórhallsson, f. 19.4. 1980, rekstrar-

Rakel Viðarsdóttir
Viðsk.lögfr. og 
lögg. fasteignasali
rakel@fold.is
S: 699 0044

Vala Georgsdóttir
Bókmenntafræðingur
og lögg. fasteignasali
vala@fold.is
S: 695 0015

Gústaf Adolf Björnsson
Íþróttafræðingur og
Lögg. fasteignasali
gustaf@fold.is
S: 895 7205

Viðar Böðvarsson
Viðskiptafræðingur 
og lögg. fasteignasali
vidar@fold.is
S: 694 1401

Anna Ólafía 
Guðnadóttir
Íslenskufræðingur
anna@fold.is

Sóltúni 20, 105 Reykjavík  •  Sími 552 1400  •  fold@fold.is • fold.is
Viðar Böðvarsson viðskiptafræðingur, lögg. fasteignasali

Traust og rótgróin fasteignasala

Sími 552 1400 | fold.is

Torfholt:
Húseign m. aukaíbúð á Laugavatni

Glæsilegt hús við Torfholt á Laugavatni. Húsið er skráð 290,5 
fm. og er á frábærum útsýnisstað, þar sem sér yfir Lauga-
vatn með mikilli fjallasýn, m.a. til Heklu. Húsið er mikið en-
durnýjað. Á aðalhæð er íbúð með þremur svefnherbergjum, 
eldhúsi, baðherbergi, stofu m. suðursvölum o.f. Á neðri hæð 
er rúmgóður bílskúr og aukaíbúð með sérinngangi, sem ein-
nig er mögulegt að ganga í frá aðaleigninni. Lóð er fallegar 
ræktuð með góðum palli með heitum potti. Góð eign fyrir 
stórfjölskyldu og með útleigumöguleika. Skipti möguleg á 
minni eign. 

Nánari upplýsingar veita Viðar 694-1401,  Gústaf Adolf 895-
7205, Ævar Dungal  897-6060, Vala 6950015

Vantar íbúðir til 
kaups eða leigu: 

Fyrir opinberan aðila  
og stórfyrirtæki

Við leitum að íbúðum og hús­
eignum til kaups eða leigu í 
öllum hverfum Reykjavíkur fyrir 
opinberan aðila og stórfyrirtæki. 

• Traustar greiðslur 
• Langur leigutími   
• Öruggir samningar 

Nánari upplýsingar á skrifstofu Foldar 
og hjá Gústaf s. 895 7205, gustaf@fold.is,
Viðari s. 694 1401, vidar@fold.is  
og Völu s. 695 0015, vala@fold.is

Þóknun skv. gjaldskrá Foldar.

Í klípu

„ÉG GET EKKI HJÁLPAÐ ÞÉR EF ÞÚ VILT EKKI
TALA, SENDA SMS, TVÍTA, BLOGGA EÐA SETJA
INN PÓST Á FACEBOOK UM VANDAMÁLIÐ.“

eftir Mike Baldwin eftir Jim Unger

„EF ÞÚ HELDUR ÁFRAM AÐ NAGGA Í
MÉR UM ÞAÐ AÐ GIFTA OKKUR, MUN ÉG

SLÍTA TRÚLOFUNINNI.“

Hermann

Ferdinand

Hrólfur hræðilegi

Grettir

... þegar hann setur
ástarbréf í „INN“-
kassann þinn.

KETTIR STUNDA VÍÐ-
TÆKAR RANNSÓKNIR LEMJ!

ÞETTA VAR
VONT!

ÁHUGAVERT...

HVERNIG LÍTUR
MORGUNNINN ÚT?

ÉG VEIT ÞAÐ
EKKI ENN...

VILTU HJÁLPA
MÉR AÐ KAUPA
Á MIG NÝJAN

KJÓL?

ÉG ER NOKKUÐ VISS
UM AÐ HANN LÍTUR
EKKI ÞANNIG ÚT

Vísnahorn

Pétur Blöndal

p.blondal@gmail.com

Af sumardraumum, 
réttum og ástarauði
Magnús Ólafsson frá Sveins-

stöðum las vísu Dagbjarts 
Dagbjartssonar í Vísnahorninu 
um söknuð eftir að komast í fjár-
leitir. Hann rifjar upp að fyrr hafi 
menn ort um það: „Björn Blöndal, 
sem oftast er kenndur við Gríms-
tungu í Vatnsdal, kvað þegar hann 
komst ekki í undanreið sem fór 
suður í Fljótsdrög og þar hittu 
Húnvetningar Borgfirðinga:

Heimabandi heftur er,
hörpu vandast slögin,
ég í anda aðeins fer
yfir Sand í Drögin.

Þessi vísa er trúlega ort undir 
áhrifum frá kunnri vísu eftir 
Ásgrím Kristinsson, Ásbrekku í 
Vatnsdal, en þeir voru samtíma-
menn.

Enn um þetta óskaland
ótal perlur skína.
Hitti ég fyrir sunnan sand
sumardrauma mína.“

Ingólfur Ómar Ármannsson 
gaukaði vísu að Vísnahorninu í 
tilefni af því að haustið er farið að 
minna á sig:

Sumri hallar bliknar brá
blöðin falla af greinum.
Klif og hjallar klæðast þá
kufli mjallarhreinum.

Þorgeir Magnússon kastar 

fram sótsvartri hringhendu um 
tíðarandann:

Eintómt blaður ár og síð,
orðavaðall, lygasmíð,
bull og slaður, blót og níð,
bölvað þvaður alla tíð.

Ísleifur Gíslason kaupmaður á 
Sauðárkróki var í öðrum hug-
leiðingum er hann orti á sínum 
tíma:

Þú átt mikinn ástarauð,
yljar huga mínum.
Vildi ég upp á vatn og brauð
vera í faðmi þínum.

Jón Gissurarson rifjar upp að 
eitt sinn fann Ísleifur olíubrúsa 
fyrir utan búðina og orti:

Olíubrúsi einn er fundinn
úti lá’ann.
Komi nú og hirði hundinn
hver sem á’ann.

Sigurlín Hermannsdóttir yrkir 
frumframhenda og hringhenda 
ferskeytlu:

Værukær er karlanginn
kríu fær sér stundum.
Slær á lær í sérhvert sinn
sem hann hlær á fundum.

Hólmfríður 
Magnúsdóttir

Sigurlaug Guðný 
Jónsdóttir

1901-1936, húsfreyja  
á Geirmundarhóli

Jóhannes Skúlason
1893-1968, bóndi á Geir-
mundarhóli í Hrolleifsdal, 

Skaga�rði

Steinþóra Jóhannesdóttir
1931-2020, ráðskona í Bergsholti og  

Syðri-Tungu í Staðarsveit, síðar búsett  
í Stykkishólmi og Reykjavík

Ólafur Jónsson
1924-1988, verkamaður í Reykjavík

Petrína Kristjana 
Ólafsdóttir

f. 1956, húsmóðir í Reykjavík

Petrína Guðríður 
Halldórsdóttir

1897-1987, húsfreyja á Arnar-
stöðum í Helgafellssveit

Jón Daðason 
1899-1977, bóndi á Mið-

húsum í Reykhólasveit, síðar 
verkamaður í Reykjavík

Dýr�nna Gísladóttir
1884-1958, húsfreyja í  

Brok og á Ytra-Hóli

Magnús Andrésson 
1884-1978, bóndi í Brok  

(nú Hvítanesi) í V-Landeyjum 
og á Ytra-Hóli

Hólmfríður Magnúsdóttir
1910-1983, húsfreyja á Ytra-Hóli og Uxahrygg

Guðmundur Hreinn Gíslason
1903-1987, bóndi á Ytra-Hóli í V-Land eyjum 

og á Uxahrygg

Margrét Hreinsdóttir
1865-1939, húsfreyja  

í Húnakoti

Gísli Hildibrandsson
1861-1914, bóndi í Húnakoti  

í Þykkvabæ

Ætt Hólmfríðar Magnúsdóttur

Magnús Guðmundsson
1936-2013, bóndi á Uxahrygg 

1 á Rangárvöllum

stjóri AGR Inventory. Þau eru 
búsett á Selfossi. Foreldrar Einars 
eru hjónin Þórhallur Ólafsson, f. 15.5. 
1952, fyrrverandi forstjóri Neyðar-
línunnar, og Gróa Dagmar Gunnars-
dóttir, f. 10.4. 1955, fyrrverandi 
bankastarfsmaður í Landsbankan-
um.

Börn Hólmfríðar og Einars eru 
Magnús Brynjar, f. 11.6. 2018, (stjúp-
sonur Einars) og Hekla Dögg, f. 15.3. 
2022.

Systkini Hólmfríðar eru Garðar 
Guðmundsson, f. 10.4. 1978, bóndi, 

býr á Uxahrygg 1; Oddsteinn Almar 
Magnússon, f. 10.1. 1980, túnþöku-
sali, býr á Selfossi; Þóra Elísabet 
Magnúsdóttir, f. 14.2. 1982, sölu-
maður hjá Lindsey og býr í Hafnar-
firði, og Kristín Magnúsdóttir, f. 
13.12. 1993, og býr í Hafnarfirði.

Foreldrar Hólmfríðar: Magnús 
Guðmundsson, f. 30.6. 1936, d. 
1.5. 2013, bóndi á Uxahrygg 1, og 
Petrína Kristjana Ólafsdóttir, f. 13.6. 
1956, í sambúð með Finni Guð-
mundssyni málara. Þau eru búsett 
í Reykjavík.

•Allar kveðjur og ábendingar vel þegnar, 
ekki síst í bundnu máli.

DÆGRADVÖL38 
Stjörnuspá

21. mars - 19. apríl a
Hrútur Þú kemst ekki upp með neitt 
þessa dagana og átt því að leggja spilin á 
borðið. Treystu innsæi þínu og láttu það 
eftir þér að gera það sem þig langar.

20. apríl - 20. maí b
Naut Það munu margir hlutir breytast á 
heimili þínu á næstunni. Hlustaðu ekki 
á umtal um fólk sem þú þekkir engin 
deili á.

21. maí - 20. júní c
Tvíburar Þér tekst ekki fremur en 
öðrum að stöðva tímann. Farðu aðra leið 
heim úr vinnunni en venjulega og kíktu 
í búð sem þú hefur ekki komið í áður. 
Láttu áhyggjurnar lönd og leið.

21. júní - 22. júlí d
Krabbi Til þess að vera virkilega 
skapandi og ná árangri þarftu að sussa á 
gagnrýnisröddina innra með sér. Reyndu 
að grípa gæsina á meðan hún gefst.

23. júlí - 22. ágúst e
Ljón Deilur á vinnustað valda þér hugar-
angri. Ekki útiloka það sem þú hefur 
aldrei reynt heldu reyndu að taka öllu 
með opnum huga.

23. ágúst - 22. september f
Meyja Það er engin ástæða til þess að 
fara á taugum þótt einhverjar breytingar 
verði á dagskránni. Komdu til dyranna 
eins og þú ert klæddur.

23. september - 22. október g
Vog Gerðu þér glögga grein fyrir tilfinn-
ingum þínum áður en þú lætur til skarar 
skríða. Kúplaðu þig út úr vinahópi sem 
þú passar ekki í lengur.

23. október - 21. nóvember h
Sporðdreki Deilur við maka þinn 
krefjast málamiðlunar. Gefðu þér tíma til 
þess að hlusta á þína innri rödd. Leggðu 
land undir fót.

22. nóvember - 21. desember i
Bogmaður Gættu þess að ofmetnast 
ekki nú þegar allir vilja hrósa þér fyrir 
árangur þinn í starfi. Láttu framkomu 
gamals vinar ekki halda fyrir þér vöku.

22. desember - 19. janúar j
Steingeit Óvæntur fjárhagslegur 
afturkippur er ekkert til að hafa áhyggjur 
af. Vellíðan er mikilvægari en flest. Gerðu 
góðverk.

20. janúar - 18. febrúar k
Vatnsberi Einhver verður á vegi þínum 
í dag sem á eftir að hafa mikil áhrif á líf 
þitt. Að hitta nýtt fólk laðar það besta 
fram í þér.

19. febrúar - 20. mars l
Fiskar Þú hefur þörf fyrir meiri einveru. 
Lífið leikur við þig, njóttu þess. Það er 
best að launa illt með góðu.

Sigurður B. Pálsson, forstjóri BYKO – 50 ára

Traust og hvatning lykilatriðin

S
igurður Brynjar Pálsson er 
fæddur 21. september 1974 
í Reykjavík. Fyrstu árin 
ólst hann upp í Bakka-
hverfi í Breiðholti og síðan 

í Seljahverfinu.
„Æskuminningarnar eru ótrú-

lega góðar og ég ólst upp á afar 
kærleiks ríku og hvetjandi heimili. 
Á þeim tíma var helsti leikvöllurinn 
nýbyggingar og byggingarsvæði. 
Kannski má segja að áhugi minn á 
byggingariðnaði hafi komið strax 
fram þá.  Heiðmörkin var heldur 
ekki langt undan, þangað var farið 
í marga könnunarleiðangra, t.a.m. 
hellaskoðanir. Farið var hratt yfir á 
svokölluðum BMX-hjólum.

Blaðburður í nærliggjandi götur 
var mín helsta tekjulind og það 
að selja áskrift að aukablöðunum. 
Mánaðarleg innheimta á áskriftar-
gjöldum færði mig nær nágrönnum 
mínum. Ég held að ég hafi búið 
yfir ansi mörgum upplýsingum um 
fólk og fjölskyldur í hverfinu sem 
ekki margir vissu af. Dúfubrans-
inn spilar einnig stórt hlutverk í 
æskuminningum, bæði við kaup og 
sölu á dúfum og ræktun. Sagt er að 
ég hafi verið ansi fjörugt barn sem 
fór hratt yfir og tók upp á mörgum 
skemmtilegum uppátækjum. Kynni 
mín af mínum kæru vinum hófust og 
hafa haldist til dagsins í dag. Áhugi 
á hestamennsku hófst snemma hjá 
mér og eignaðist ég minn fyrsta 
hest 15 ára gamall. Þann hest keypti 
ég óséðan og var hann sendur frá 
Landeyjum á Suðurlandi.“

Sigurður gekk í Ölduselsskóla og 
síðan í Menntaskólann við Sund og 
útskrifaðist þaðan af náttúrufræði-
braut. „Það fór meira fyrir félagslífi 
en lærdómi á framhaldsskólaárun-
um, sem kom þó ekki að sök þar sem 
útskrift var á réttum tíma. Ég var 
formaður nefndar fyrir framhalds-
skólamót í hestaíþróttum 1993 og 
það var fyrsta árið sem mótið rak 
sig sjálft fjárhagslega. Á mennta-
skólaárunum kynntist ég æsku-
ástinni og höfum við fetað saman 
veginn allar götur síðan.

Mitt fyrsta starf var í byggingar-
vinnu, þar sem verktakinn sýndi 
mér það mikla traust að fá að 
ganga í nánast öll störf. Frá því að 

 Fjölskyldan Sigurður, Rakel, synir, tengdadætur og barnabarnið í sumar. 
Æskuheimili Sigurðar í Seljahverfi er í bakgrunninum.

 Smiðurinn Sigurður með hamarinn 
og Guðni bróðir hans uppi á þakinu.

skafa timbur, naglhreinsa, stjórna 
byggingakrana, keyra vörubílinn og 
slá upp húsveggjum, steypuvinna og 
svo mætti áfram telja. Þar skynjaði 
ég hvað traustið er algjör lykilþáttur 
í að draga fram það besta í fólki sem 
ýtir undir frumkvæði og vöxt. Undir 
þessari stjórn var það svo sterkt hjá 
mér að bregðast ekki verktakanum. 
Hann treysti, samþykkti mistök 
og þá gerist það sem við köllum að 
valdefla.“

Að lokinni útskrift frá mennta-
skóla hóf Sigurður nám í viðskipta-
fræði við HÍ. „Á því ári eignuðumst 
við hjónin okkar fyrsta son. Litla 
fjölskyldan réðst í íbúðarkaup og 
var rökrétt framhald að taka hlé frá 
námi. Ég fékk starf hjá Tollgæslunni 
í Reykjavík, sem tollvörður, sem 
var ákaflega lærdómsríkur tími. 
Hóf aftur nám við Tækni háskólann 
í Reykjavík og útskrifaðist síðar 
frá Háskólanum í Reykjavík úr 
viðskiptafræði með áherslu á vöru-
stjórnun.“

Sigurður vann lokaverkefnið sitt 
fyrir BYKO sem varð til þess að 
hann fékk starf að lokinni útskrift. 
Hjá BYKO hefur hann starfað allar 
götur síðan. „Mín fyrsta upplifun af 
vinnustaðnum var það mikla traust 
og hvatning sem ég skynjaði hjá 

eigendum fyrirtækisins. Þó svo að 
stór hluti af mínum starfsferli hafi 
verið hjá sama fyrirtækinu hefur 
mér verið treyst fyrir mörgum 
fjölbreyttum verkefnum sem ég er 
ákaflega þakklátur fyrir. 

Ég hóf störf við innkaup og 
birgðastýringu ásamt tilfallandi 
sérverkefnum. Síðar var mér falin 
sú ábyrgð að halda utan um rekstur 
vöruhúsa BYKO. Mér er í fersku 
minni stjórnarfundur BYKO sem 
haldinn var á Þingvöllum þar sem 
ég fékk að koma inn á þann fund 
og kynna fyrir stjórn hugmynd að 
stofnun sjálfstæðs vöruhótels sem 
hefði það meginhlutverk að þjónusta 
félög í eigu Norvíkur. Hugmyndin 
var samþykkt og í framhaldinu varð 
til félag sem ber heitið Bakkinn 
Vöruhótel ehf. Sú reynsla, að ganga 
þann veg frá upphafi, stofnun 
fyrirtækis, ferlar, viðskiptaáætlun, 
hönnun, fjárfestingar o.s.frv. hefur 
reynst mér eitt besta veganesti sem 
ég hef fengið. 

Árið 2012 var mér boðið hlutverk 
framkvæmdastjóra vörustjórnunar-
sviðs BYKO sem ég sinnti til ársins 
2014 en á því ári var mér sýnt 
það mikla traust að taka við sem 
forstjóri BYKO. Þau ár sem ég hef 
starfað hjá BYKO hafa verið einstak-

lega gefandi og um leið skemmtileg. 
Eigendur og það samferðafólk sem 
ég hef kynnst er fyrst og fremst sá 
drifkraftur sem hvetur mig áfram. 
Að vinna með hæfileikaríku fólki 
sem hefur einskæran áhuga á að 
vaxa, þroskast, skapa og ná árangri 
er það sem gefur deginum tilgang. 
Mér þykir einfaldlega vænt um fólk 
og að sjá fólk vaxa í sínum réttu 
hlutverkum drífur mig áfram.“

Sigurður hefur lagt mikið upp úr 
endurmenntun. „Ég lærði markþjálf-
un, hef farið á mörg endurmenntun-
arnámskeið, farið á styttri námskeið 
og útskrifaðist sem húsasmiður með 
sveinsbréf vorið 2024.“

Áhugamál Sigurðar hafa verið fjöl-
breytt og eiga þau það eitt sameig-
inlegt að snúast um hreyfingu. „Að 
fara í gegnum Landvættaþrautina 
nú eða ganga í góðum félagsskap 
í kringum Mont Blanc er ákaflega 
gefandi. Ég hef stundað stangveiði 
en golfið er að taka völdin þessa 
stundina. Sumarhúsið okkar í 
Fljótshlíðinni er síðan griðastað-
ur fjölskyldunnar. Þar nýt ég mín 
við smíðar og bras. Ég hef einnig 
mikinn áhuga á bygginga- og mann-
virkjagerð og þá sérstaklega út frá 
líftíma bygginga, þ.e. að byggð séu 
mannvirki sem standast líftímann 

Til hamingju með daginn

60 ÁRA Guðrún Arn-
björg er fædd á Þórshöfn 
á Langanesi, ólst upp á 
Akureyri og gekk í Lundar-
skóla og Menntaskólann á 
Akureyri. Hún býr í Grá-
steinsholti í Rangárþingi 
ytra. Hún stundaði nám í 
Kaupmannahöfn um tíma, 
lauk síðan iðnrekstrarfræði 
frá Tækniskóla Íslands og 
síðar MBA frá HÍ. Guðrún 
starfar sem skrifstofustjóri á 
sviði mannauðs og menn-
ingar hjá RARIK, Suðurlandi. 
Hún rekur ferðaþjónustu-
fyrirtæki með manni sínum 
og eiga þau einnig fjallaskála 
í Álftavatni.

„Ég hef áhuga á mörgu, svo 
sem ferðalögum og tónlist, ég 
lærði á harmonikku á sínum 
tíma en vil nú ekkert vera 
að flíka því en er nýbyrjuð í 
ægilega skemmtilegum kór. 
Svo fékk ég nýlega golfbakteríuna. Það besta sem ég veit er að vera úti að 
brasa, byggja eða gróðursetja, dýfa mér í heita pottinn eða sjóinn, spila golf 
með góðum félögum í góðu veðri og slaka á í íbúðinni á Spáni.“

Guðrún Arnbjörg heldur upp á afmælið með vinum og ættingjum í dag og 
verður mikið um dýrðir.

 
FJÖLSKYLDA Eiginmaður Guðrúnar er Haraldur Eiríksson, f. 1962, fjár-
málastjóri Fjölbrautaskóla Suðurlands. Börn þeirra eru Eiríkur hagfræðing-
ur, f. 1992, Óttar kennaranemi, f. 1999, og Jóhanna Sigrún hársnyrtir, f. 2001. 
Foreldrar Guðrúnar: Óttar Einarsson, f. 1940, d. 2013, skólastjóri, og Jóhanna 
Þuríður Þorsteinsdóttir, f. 1945, kennari, búsett í Hveragerði. Systur Guðrún-
ar eru Steinunn Inga skólameistari FVA, og Þuríður skólastjóri Víkurskóla.

Guðrún Arnbjörg Óttarsdóttir

 Hjónin Stödd í Þistilfirði við Rauðanes.

Strandir:

Bændur byggja rétt 
– Allir sem vettlingi gátu valdið lögðu hönd á plóg

Heimafólk smíðaði nýja rétt í Kolla昀椀rði og var hún vígð með fyrstu réttum síðla september. Réttin stóðst væntingar 
og gott betur. Mynd / Sveinn Ingimundur Pálsson

Bændur í Steinadal á Ströndum stóðu að byggingu 
nýrrar réttar í Kollafirði og var réttað í henni í fyrsta 
sinn 22. september sl.

Kollafjarðarrétt stendur í landi Litla-Fjarðarhorns. Í 
upphafi var, að sögn Þorgeirs Pálssonar, sveitarstjóra í 
Strandabyggð, leitað eftir ábendingum bænda á svæðinu 
varðandi staðsetningu og fyrirkomulag nýrrar réttar. 
Komið hafi góðar ábendingar frá bændum í Miðhúsum 
og Stóra-Fjarðarhorni, meðal annars um staðsetningu 
réttarinnar í landi Litla-Fjarðarhorns, ekki langt frá 
þjóðveginum. Var því leitað til landeigenda þar, sem 
veittu góðfúslega leyfi fyrir réttarsmíðinni.

Steinadalsbændur tóku verkefnið

Þegar ákveðið hafði verið að byggja rétt var auglýst eftir 
einhverjum sem vildi taka slíkt að sér en ekki bárust 
raunhæf tilboð, að sögn Þorgeirs.

Þá buðust Steinar Þór Guðgeirsson og Ástríður 
Hjördísar Gísladóttir, bændur í Steinadal, til að taka 
verkefnið að sér og var tíminn þá orðinn nokkuð naumur 
fyrir komandi réttir. Þau fengu vaskan hóp fólks í lið með 
sér og studdust við sömu teikningu og rétt í Staðardal 
er gerð eftir. Um gerð púðans undir réttina sáu einnig 
bændur í sveitarfélaginu.

Segir Þorgeir Orkubúið hafa lagt til rafmagnsstaura 
og krakkar í grunnskólanum fengu það hlutverk að mála 
skilti með nafni réttarinnar. Starfsmenn sveitarfélagsins 
komu að því að saga niður staurana, ferja efni út í 
Kollafjörð og setja upp skiltið góða.  

Unnið í kapp við tímann

Smíði réttarinnar var á köflum svolítið kapp við tímann 
að sögn Þorgeirs, en með jákvæðni og mikilli vinnu 
hafðist það. Gott hafi verið að finna þá samstöðu og 
jákvæðni sem verði til þegar menn vilja sjá nauðsynleg 

verkefni verða að veruleika. Það eigi sannarlega við í 
þessu tilfelli.

Á fallegum haustdegi seint í september var svo réttað í 
fyrsta sinn í hinni nýju rétt og var Steinar Þór réttarstjóri. 
Segir hann réttarhaldið hafa gengið mjög vel og réttin 
virðist standast allar væntingar. Ástríður tekur undir það 
og bætir við að þau hjónin séu nýgræðingar í búskap og 
hafi þarna verið í fyrsta sinn að fara í réttir og gengið 
ljómandi vel. 

Sveitarfélagið hefur staðið að byggingu þriggja 
rétta undanfarið: Staðardalsréttar, Krossárréttar og nú 
Kollafjarðarréttar.  Öll þessi verkefni voru auglýst en 
á endanum voru það bændur á svæðinu sem tóku gerð 
réttanna að sér.           /sá

Kollafjörður er stuttur fjörður á Ströndum. Næsti fjörður 
norðan við er Steingrímsfjörður en  sunnan við er 
Bitrufjörður. Kort  / Wikipedia

Ásahreppur:

Fyrirhuguð risaframkvæmd
Um 220 herbergja hótel, baðlón 
og 165 smáhýsi er  fyr irhugað að 
r ísi í Ásahreppi.

Fyrirtækið Steinar Resort 
ehf. stefnir að því að byggja upp 
fjölbreytta ferðaþjónustu á jörðinni 
Ásmúlaseli, Ásmúla 1B og Ásmúla 
1C skammt frá þéttbýli Hellu í 
Rangárþingi ytra.

Sveitarstjórn Ásahrepps 
bauð til opins kynningarfundar 
fimmtudagskvöldið 3. október þar 
sem fjölmargir íbúar mættu til að 
hlusta á kynningu á verkefninu. 
Mikil andstaða kom fram við 
hugmyndina á fundinum og ekki 
síst höfðu íbúar miklar áhyggjur 
af mikilli umferð í kringum 
starfsemina á sama tíma og 
fjölmörg hrossaræktarbú eru í 
næsta nágrenni við fyrirhugaða 
uppbyggingu

Gert er ráð fyrir áfangaskiptri 
uppbyggingu og að uppbygging 
hefjist sumarið 2026. Borað verður 
eftir vatni innan svæðisins. Um 
áttatíu starfsmenn munu verða 

ráðnir til að sinna rekstrinum 
og er gert ráð fyrir allt að 55 
starfsmannaíbúðum innan 
svæðisins, þar sem föst búseta 
verður heimiluð.

Steinar Resort ehf. vinnur 
að sambærilegu verkefni undir 

Eyjafjöllum á bænum Steinar 1. 
Þar er gert ráð fyrir uppbyggingu 
á svipaðri ferðamannaaðstöðu 
þar sem gert er ráð fyrir um 200 
herbergja hóteli við þjóðveginn. 
Ekki kom fram á fundinum hver 
kostnaður við verkefnið er.  /mhh

Ein af myndunum sem var sýnd á íbúafundinum en á henni sést skipu- 
lagssvæðið og hvernig það skiptist niður eftir eðli starfseminnar.  Mynd / mhh

Alþingi:

Enn reynt að fá leyfi til 
veiða á ágangsfuglum
Fimm þingmenn Framsóknar-
flokks og Sjálfstæðisflokks hafa 
lagt fram þingsályktunar tillögu 
um leyfi til veiða á álft, grágæs, 
heiðagæs og helsingja utan 
hefðbundins veiðitíma.

Tillögur af þessu tagi hafa 
verið lagðar fram á fimm síðustu 
löggjafarþingum en ekki hlotið 
brautargengi.  Tillagan nú felur 
í sér að umhverfis-, orku- og 
loftslagsráðherra útbúi tillögur um 
heimild til tímabundinna og skilyrtra 
veiða fuglanna á kornökrum og 
túnum á tilteknu tímabilum.

Veruleg fjölgun fugla

„Leyfin verði veitt á þeim 
svæðum þar sem þörf er talin á 
aðgerðum vegna verulegs ágangs 
fugla á tún og kornakra“, segir 
í þingsályktunartillögunni en í 
henni felst einnig að ráðherra geri 
stjórnunar- og verndaráætlun fyrir 
álftir og gæsastofna á Íslandi. 

Í greinargerð er sagt að álftir, 
grágæsir, heiðagæsir og helsingjar 
valdi miklu tjóni á túnum og 
kornökrum. Álftin hefur verið friðuð 
frá árinu 1913 en frá þeim tíma hefur 
stofninn stækkað verulega. Um 1960 
var hann um 3.000–5.000 fuglar en 
núna er stofnstærð talin 34.000. Þá 
sé stofnstærð heiðagæsar í sögulegu 
hámarki, um 500.000 fuglar, 
grágæsir um 60.000 og helsingjum 
fer verulega fjölgandi.

Engar fyrirbyggjandi  
aðgerðir fyrir hendi

Í fréttaskýringu Bændablaðsins frá 
2023 um málefnið er vandræðum 
bænda lýst sem vaxandi vandamáli.   

Þeir bændur sem lenda í miklum 
ágangi geta orðið fyrir talsverðu 
tjóni; heymagn minnkar og verður 
jafnvel ólystugt vegna mengunar, 
kornbændur verða af uppskeru sem 
vega þarf þá upp á móti með auknum 
kaupum á innfluttu fóðri. 

Þar kemur fram að þeir bændur 
sem vilja afstýra tjóni vegna ágangs 
fugla þurfi að gera það á sinn 
kostnað. Ekkert kerfi styðji við 
fyrirbyggjandi aðgerðir. Það eina 
sem í boði sé er að tilkynna þegar 
tjón hefur átt sér stað og sækja um 
bætur en þær tjónagreiðslur skili 
engum árangri.

Frá árinu 2019 hafa bændur 
getað fengið greidda styrki vegna 
tjóns vegna ágangs álfta og gæsa á 
nýrækt, við endurræktun á túnum og 
kornrækt og rækt annarra fóðurjurta 
að undangengnu tjónamati sem í ár 
þarf að skila til matvælaráðuneytisins 
fyrir 20. október.    /ghp

Stofnstærð heiðargæsar er í sögu- 
legu hámarki. Mynd / Natalia Shiel

Bændablaðið kemur næst út 

24. október

Vetur konungur minnti á sig á höfuðborgarsvæðinu
Íbúar á höfuðborgarsvæðinu vöknuðu upp 
við fyrsta snjó vetrarins í gærmorgun. Í efri 
byggðum þurftu margir að skafa af bílum og 

stíga varlega til jarðar en seint verður þó sagt 
að Vetur konungur hafi gert mikið meira en að 
minna á sig. Í dag er búist við stöku éljum um 

landið norðanvert en annars verður bjart að 
mestu. Líkur eru á að hálka verði fyrir norðan. 
Annars staðar verður hiti nálægt frostmarki.

 Guðmundur Sv. Hermannsson

gummi@mbl.is

Íslensk tækni í 
þriðja sinn til Kína

  �Íslenska hátæknifyrirtækið 
CRI hefur undirritað samning um 
notkun á tækni fyrirtækisins til 
framleiðslu á 170 þúsund tonnum 
af grænu metanóli á ári í einni 
stærstu rafeldsneytisverksmiðju 
heims í Liaoyuan í Kína sem nú er 
í byggingu.

Verður verksmiðjan, sem er í 
eigu Tianying Group, sú þriðja í 
landinu sem nýtir tækni CRI. Hin-
ar tvær voru gangsettar á árunum 
2022 og 2023.

Gangsetja á verksmiðjuna í 
Liaoyuan í lok árs 2025.  »   12

 Bæjarstjóri og forseti bæjarstjórnar 
Akureyrarbæjar freista þess nú að 
fá matvælaráðherra til að setja nýja 
reglugerð þess efnis að útgerðir í 
Grímsey verði leystar undan þeirri 
skyldu að vinna þann afla sem á land 
berst á grundvelli sértæks byggða-
kvóta, en reglugerð sem veitti 
undanþágu frá slíkri vinnsluskyldu 
rann út árið 2019.

Í gær var haldinn fundur ofan-
greindra aðila, ásamt 1. þingmanni 
Norðausturkjördæmis um málið, 
en Bjarkey Olsen Gunnarsdóttir 
matvælaráðherra er og þingmaður 
kjördæmisins.

„Ég hef líka verið í sambandi við 
aðra þingmenn og innviðaráðherra 
út af þessu máli og það sýna þessu 
allir skilning, en við verðum að fá 
niðurstöðu í málið sem hægt er 
að una vel við,“ segir Ásthildur 

Sturludóttir bæjarstjóri á Akureyri í 
samtali við Morgunblaðið.

Niðurstaðan sem sóst er eftir 
er að veitt verði undanþága frá 
vinnsluskyldu í Grímsey eins og 
verið hefur, enda segir Ásthildur að 
byggðin í Grímsey njóti sérstöðu. 
Segir hún að vitað hafi verið að til 
þessa myndi koma að óbreyttu og að 
rætt hafi verið við Byggðastofnun, 
matvælaráðuneytið og alþingismenn 
vegna þessa í talsverðan tíma. 
Kveðst hún vona að matvælaráð-
herra setji nýja reglugerð sem leysi 
Grímseyinga undan vinnsluskyldu 
afla sem til kemur vegna sértæka 
byggðakvótans. 

„Það er grátlegt að svona sé komið 
fyrir stað sem er í raun í miðjunni á 
gjöfulum fiskimiðum sem eru allt í 
kringum Grímsey,“ segir Örn Páls-
son framkvæmdastjóri Landssam-
bands smábátaeigenda. Hann telur 
óraunhæft að koma upp fiskvinnslu í 
Grímsey. » 6 

 Ólafur E. Jóhannsson

oej@mbl.is

Grímseyingar vilja 
ekki vinnsluskyldu
l  Óska eftir undanþágu í reglugerð

80 þúsund íbúar 
fæddir í öðru landi
Samkvæmt tölum Þjóðskrár búa 
nú innflytjendur frá 163 ríkjum á 
Íslandi auk þess sem 36 einstak-
lingar eru ríkis fangslausir og 
sex einstaklingar frá ótilgreindu 
landi. Samkvæmt sömu tölum 
búa nú um 405.400 manns á 
landinu og eru þar af um 80 
þúsund fæddir í öðru landi en 
Íslandi.

Ef rýnt er nánar í tölurnar, 
sem miðast við íbúafjöldann frá 
1. október síðastliðnum, kem-
ur í ljós að hér á landi búa nú 
tæplega 27 þúsund einstaklingar 
fæddir í Póllandi og á sjöunda 
þúsund Litáar. Næst koma Rúm-
enar, sem eru um 5.100 talsins, 
og svo Úkraínumenn, sem eru 
ríflega 4.700 talsins.

Langflestir þeirra sem eru bú-
settir á Íslandi, eða tæplega 392 
þúsund manns, eru frá Evrópu. 
Þá eiga tæplega 8.000 manns hér 
á landi ættir að rekja til Asíu og 
rúmlega 2.300 til Suður-Ame-
ríku, flestir til Venesúela.  » 11

Úrskurðarnefnd umhverfis- og 
auðlindamála hefur vísað frá kæru 
Skeiða- og Gnúpverjahrepps vegna 

virkjunarleyfis 
sem Orkustofn-
un veitti Lands-
virkjun vegna 
Búrfellslundar 
og telur sveitar-
félagið skorta 
kæruheimild.

Haraldur Þór 
Jónsson oddviti 
sveitarfélagsins 
segir þessa niður-

stöðu koma á óvart og valda vonbrigð-
um. Að mörgu leyti sé nefndin að segja 
að vilji sveitarfélagið fá skorið úr mál-
inu þurfi að gera það fyrir dómstólum.

Hann segir að sveitarstjórnin muni 

ræða málið á næstu dögum en líklega 
verði beðið niðurstöðu í máli Náttúru-
griða, sem einnig kærðu virkjunarleyf-
ið til úrskurðarnefndarinnar.

Úrskurðarnefndin segir að í stjórn-
sýslurétti sé álitið að stjórnvöld njóti 
ekki almennrar heimildar til þess að 
kæra ákvarðanir annarra stjórnvalda 
til æðra stjórnvalds. Skilyrðið um 
lögvarða hagsmuni fyrir kæruaðild 
hafi verið túlkað svo að þeir einir telj-
ist aðilar kærumáls sem eigi einstak-
legra hagsmuna að gæta af úrlausn 
máls umfram aðra og jafnframt að 
þeir hagsmunir séu verulegir.

Svæðið eigi ósnortið

Úrskurðarnefndin hafnaði kröfu 
samtakanna Náttúrugriða um að 
framkvæmdir við vegagerð og upp-
setningu vinnubúða vegna vindorku-
versins yrði stöðvuð á meðan kæra 
samtakanna vegna framkvæmdaleyfis 

Rangárþings ytra vegna þessa væri til 
meðferðar hjá nefndinni. 

Náttúrugrið kærðu einnig veitingu 
virkjunarleyfisins til nefndarinnar en 
niðurstaða í því máli liggur ekki fyrir.

Úrskurðarnefndin segir að ekki 
verði fram hjá því litið að fram-
kvæmdasvæðið sé eigi ósnortið, enda 
á orkuvinnslusvæði sem hafi orðið fyr-
ir raski. Nefndin segir að að því virtu 
og með hliðsjón af því tjóni sem stöðv-
un framkvæmda myndi hafa í för með 
sér verði ekki talið að knýjandi þörf sé 
á að fallast á kröfu Náttúrugriða um 
stöðvun framkvæmda á meðan málið 
er til meðferðar hjá nefndinni.

En úrskurðarnefndin tekur jafn-
framt fram að Landsvirkjun beri 
áhættu af úrslitum kærumálsins kjósi 
félagið að halda framkvæmdum áfram 
áður en niðurstaða málsins liggi fyrir. 

l  Úrskurðarnefndin vísaði frá kæru vegna virkjunarleyfis

Niðurstaðan kom 
oddvitanum á óvart 

 Búrfellslundur 14

 Haraldur Þór 
Jónsson

F
orsætisráðherra sagði dálítið 
merkilegt á þingi í gær um efnahags-
ástandið.

„Það sem er merkilegt við þetta 
tímabil er að Ísland sker sig úr í hópi 

þjóða þegar horft er á það hvernig stjórninni 
hefur tekist að verja heimilin við þessar sömu 
aðstæður, vegna þess að hér á landi hefur kaup-
máttur heimilanna, að teknu tilliti til vaxtanna, 
vaxið 11 ár í röð.“

Þetta er merkilegt af því að þegar upplýs-
ingarnar sem Hagstofa Íslands gefur út eru 
skoðaðar er erfitt að skilja hvernig þetta getur 
verið rétt. Á nýliðnum ársfjórðungi jukust 
ráðstöfunartekjur um 0,1% – en höfðu dregist 
saman þrjá ársfjórðunga þar á undan.

Kannski var forsætisráðherra að tala um heil 
ár, en ekki ársfjórðunga? Nei, það virðist ekki 
ganga upp heldur. Á árinu 2023 hækkuðu ráðstöfunartekj-
ur á fyrsta ársfjórðungi um 0,7% en lækkuðu svo um 4,5%, 
2% og 0,4%. Kannski er „þetta tímabil“ bara fram að 2023. 
Ef svo, þá væri það frekar lélegt, er það ekki? Það var fleira 
sem forsætisráðherra sagði sem var áhugavert.

„Og ég bara stend við þessi orð. Ég stend við það að ef 
ríkisstjórn án Sjálfstæðisflokksins, með Sjálfstæðisflokkn-
um, hvaða ríkisstjórn sem er, sem nær ekki árangri í þeim 
stefnumálum sem brýnast brenna á þjóðinni þá þarf hún 
að fara til kjósenda og fá nýjan dóm og láta úthluta upp á 
nýtt. Ég stend við það.“

Hér er þá eðlilegt að spyrja, hvenær má búast við 
árangri? Og hvaða árangur erum við að tala um? Og hvaða 

brýnustu mál er forsætisráðherra að tala um? 
Af því að hann hefur sagt að ríkisstjórnin sé 
mynduð um að ná árangri í efnahagsmálum, 
orkumálum og útlendingamálum. Það eru ekki 
brýnustu málin sem brenna á þjóðinni sam-
kvæmt skoðanakönnunum. Samkvæmt öllum 
skoðanakönnunum um það í langan tíma eru 
það alltaf heilbrigðismálin sem eru mikilvægust.

Í liðinni kjördæmaviku tók þingflokkur Pírata 
púlsinn á heilbrigðiskerfinu. Við heimsótt-
um meðal annars Landsspítalann, BUGL og 
Umboðsmann sjúklinga og sagan var alltaf sú 
sama – mjög miklar áskoranir í rekstri. Það var 
þó ánægjulegur munur hjá BUGL miðað við 
síðustu heimsókn okkar þangað, það er búið að 
færa biðlistann frá þeim yfir á heilsugæsluna. 
Þannig að álagið á BUGL er viðráðanlegra, þótt 
ekki muni miklu. Geðheilbrigðismálin í heild 

sinni eru samt í miklum vanda.
Þetta loforð forsætisráðherra er því áhugavert – sér-

staklega þegar svona lítið er eftir af kjörtímabilinu hvort 
sem er. Hefði til dæmis ekki verið hægt að segja á hvaða 
tímapunkti undanfarið rúmt ár að ríkisstjórnin væri ekki 
að ná árangri í efnahagsmálum? Fyrsti aðgerðapakki ríkis-
stjórnarinnar var nefnilega lagður fram í maí 2022 og hafði 
engin áhrif – sem neyðir seðlabankann til þess að hækka 
stýrivexti með tilheyrandi kostnaði fyrir heimilin. Er það 
árangur ríkisstjórnarinnar?

Árangur ríkisstjórnarinnar?

Höfundur er þingmaður Pírata. 
bjornlevi@althingi.is 

Pistill

Björn Leví 
Gunnarsson

Efla verður löggæslu

F jöldi umsagna 
hefur borist 
fjárlaganefnd 

vegna fjárlagafrum-
varps fyrir árið 2025. 
Þar má sjá að margir 
vilja meira fé frá ríkinu, sem 
er hefðbundið við afgreiðslu 
fjárlaga og nokkuð sem fjár-
laganefnd ætti almennt að taka 
með miklum fyrirvara. Útgjöld 
ríkisins eru þegar of mikil enda 
hefur það færst of mikið í fang 
og á ýmsum sviðum er fremur 
ástæða til að draga saman en að 
bæta í. 

Tiltekin sérsvið eru þó þess 
eðlis að þar er óhjákvæmilegt 
að ríkið leggi meira af mörk-
um og er þá einkum horft til 
þess grunnhlutverks ríkisins 
að halda uppi lögum og reglu 
og vernda borgarana. Emb-
ætti  ríkislögreglustjóra hefur 
um árabil varað við versnandi 
ástandi í ákveðnum mála-
flokkum og að lögreglan þurfi 
aukin úrræði til að takast á við 
skipulagða glæpastarfsemi, 
svo dæmi sé tekið. Annað sem 
lögreglan hefur fengið í fangið 
af hratt vaxandi þunga á síðustu 
árum eru útlendingamál. 

Í báðum þessum málaflokk-
um er að hluta til um að kenna 
lausung á landamærunum. 
 Ríkislögreglustjóri bendir í 
umsögn um fjárlagafrumvarp 
næsta árs á að skilvirk fram-
kvæmd landamæraeftirlits sé 
orðin ógerleg við þær krefj-
andi aðstæður sem uppi eru. 

Augljóst er að Ísland 
þarf, líkt og allar 
aðrar þjóðir, að geta 
varið landamæri sín. 

Þessu tengt 
hefur kostnaður 

við  brottvísanir þeirra sem 
fengið hafa endanlega synj-
un um sóknar um alþjóðlega 
vernd  farið vaxandi. Þessum 
aðgerðum hefur sem betur fer 
fjölgað, en ganga þarf lengra 
og lögreglan verður að ráða við 
að sjá til þess að þeir yfirgefi 
landið sem hafa ekki heimild til 
að vera hér. 

Þá er nefnt í umsögn ríkis-
lögreglustjóra að rannsóknir  
lögreglu og eftirlit til að draga 
úr brotastarfsemi hafi þyngst 
verulega. Áhætta vegna 
skipulagðrar brotastarfsemi 
teljist mjög mikil og að tryggja 
verði að sérsveitin geti mætt 
alvarlegum vopnaútköllum. 

Loks má nefna að í umsögn-
inni kemur fram að fjármagn 
skorti til að halda uppi  ör-
yggisgæslu á Alþingi, en afar 
brýnt er, eins og dæmin sanna, 
að tryggja starfsemi þess og 
annars sem snýr að æðstu 
stjórn ríkisins. Fram kemur  
í ums ögninni að mótmælum 
hafi farið  fjölgandi hér á landi, 
sem og hótunum í garð  fulltrúa 
æðstu stjórnar ríkisins.  

Lögreglan verður að hafa 
getu til að takast á við þennan 
vaxandi vanda og Alþingi þarf 
að tryggja að hún verði fær um 
það á næsta ári. 

Lögreglan þarf að 
takast á við vaxandi 

glæpi og ógn við 
öryggi ríkisins}

Staðlausar staðreyndir

Skipuleg söfnun 
og miðlun hag-

talna stuðlar að 
upplýstri þjóðmála-
umræðu; óyggjandi 
og óumdeildar staðreyndir eru 
forsenda fjölmiðlaumfjöllunar, 
málefnalegrar umræðu og lýð-
ræðislegra ákvarðana.

Flestum kom því í opna 
skjöldu þegar Bjarni Benedikts-
son forsætisráðherra upplýsti 
í fyrradag, að Hagstofan hefði 
ranglega talið um 5.000 manns 
í fæðingarorlofi sem ríkisstarfs-
menn.

Það munar um minna á litlum 
vinnumarkaði en sú ranga 
tölfræði Hagstofunnar stæði 
ugglaust óhögguð ef forsætis-
ráðherra hefði ekki grunað að 
þar væri maðkur í mysunni og 
óskað nánari upplýsinga.

Hinar staðlausu staðreyndir 
Hagstofunnar, sem hún hefur 
beðist afsökunar á, bökuðu 
Bjarna og Sjálfstæðisflokknum 
að ósekju gagnrýni – þar á með-
al á þessum stað – um að ríkið 
hefði ekki gætt aðhalds í viður-
eign við verðbólgu, heldur hefði 
báknið þvert á móti þanist út.

Þessi óskiljanlegu mistök Hag-
stofunnar höfðu bein og veruleg 

áhrif á stjórnmála-
umræðu og sennilega 
einnig fylgi flokka, 
en enginn vildi efa 
tölur hennar og 

enginn í stöðu til að rengja þær.
Það er ekki aðeins tafs um töl-

ur, því hin ranga tölfræði hefði 
auðveldlega getað orðið grund-
völlur stórfelldra uppsagna hjá 
hinu opinbera. Allt í góðri trú 
en með alvarlegum afleiðingum.

Stórkostleg skekkja af þessu 
tagi er því miður ekki eins-
dæmi. Fram á þetta ár reyndist 
mannfjöldi ofmetinn um 14.000 
manns, sem aftur hafði áhrif á 
mat á hagvexti, verðmætasköp-
un, húsnæðisþörf og velflesta 
áætlanagerð hins opinbera. Ef 
horft er lengra aftur hafa spár 
um lykilatriði eins og mann-
fjölgun og hagvöxt reynst afar 
óáreiðanlegar.

Fagna ber frumkvæði for-
sætisráðherra um bætta 
hagskýrslugerð, svo opinber 
umræða og lýðræðislegar 
ákvarðanir hafi á fastara landi 
að standa; að staðreyndir séu 
í raun staðreyndir sem treysta 
má. Því það er hárrétt sem 
Bjarni benti á: „Röng gögn geta 
nefnilega verið verri en engin.“

Gögn Hagstofu 
verða að vera 

óyggjandi}

Ú
rskurðarnefnd umhverf-
is- og auðlindamála hefur 
vísað frá kæru Skeiða- og 
Gnúpverjahrepps vegna 

þeirrar ákvörðunar Orkustofnunar 
að veita Landsvirkjun virkjunarleyfi 
fyrir 120 MW vindorkuveri við Vað-
öldu í Rangárþingi ytra, svonefndum 
Búrfellslundi, en sveitarfélagið 
krafðist þess að virkjunarleyfið yrði 
fellt úr gildi.

Þá hafnaði úrskurðarnefndin kröfu 
samtakanna Náttúrugriða um að 
framkvæmdir við vegagerð og upp-
setningu vinnubúða vegna vindorku-
versins yrði stöðvuð á meðan kæra 
samtakanna vegna framkvæmdaleyf-
is Rangárþings ytra vegna þessa 
væri til meðferðar hjá nefndinni. 
Náttúrugrið kærðu einnig veitingu 
virkjunarleyfisins til nefndarinnar en 
niðurstaða í því máli liggur ekki fyrir.

Ekki lögvarðir hagsmunir

Orkustofnun veitti Landsvirkjun 
virkjunarleyfi vegna Búrfellslundar 
í ágúst sl. en fyrirtækið ráðgerir að 
reisa þar allt að 30 vindmyllur.

Skeiða- og Gnúpverjahreppur taldi 
að Orkustofnun hefði verið óheimilt 
að veita virkjunarleyfið og vísaði m.a. 
til þess að skipulagslög gerðu ráð 
fyrir lögákveðnu hlutverki aðliggj-
andi sveitarfélaga gagnvart aðal-
skipulagi og deiliskipulagi. Sveitar-
félagið hefði lögvarða hagsmuni 
vegna leyfisveitingar framkvæmda 
samkvæmt slíkum skipulagsáætl-
unum. Sagði Skeiða- og Gnúpverja-
hreppur að virkjunarleyfið lyti að 
landnotkun innan sveitarfélagsins 
sem varðaði m.a. vöktun, ísingu, 
þætti varðandi hljóðvist, skuggaflökt 
o.fl. Þá hefði virkjunarleyfið fjölþætt 
áhrif á lögbundin verkefni Skeiða- og 
Gnúpverjahrepps, svo sem á sviði 
skipulagslaga, mannvirkjalöggjafar, 
náttúruverndarlaga og ákvæða sveit-
arstjórnarlaga er vörðuðu málefni 
íbúa sveitarfélags.

Úrskurðarnefndin segir að í 
stjórnsýslurétti sé álitið að stjórn-
völd njóti ekki almennrar heimildar 
til þess að kæra ákvarðanir annarra 
stjórnvalda til æðra stjórnvalds. 
Skilyrðið um lögvarða hagsmuni 
fyrir kæruaðild hafi verið túlkað svo 
að þeir einir teljist aðilar kærumáls 

sem eigi einstaklegra hagsmuna að 
gæta af úrlausn máls umfram aðra 
og jafnframt að þeir hagsmunir séu 
verulegir. Umhverfisverndar-, úti-
vistar- og hagsmunasamtök geti þó 
kært nánar tilgreindar ákvarðanir 
að ákveðnum skilyrðum uppfylltum, 
en Skeiða- og Gnúpverjahreppur 
teljist ekki til slíkra samtaka.

Hlutverk sveitarfélagsins sem 
stjórnvalds sé að gæta opinberra 
hagsmuna að lögum, til að mynda 
á grundvelli skipulagslaga og nátt-
úruverndarlaga. Hvorki slík gæsla 
almannahagsmuna né hagsmuna 
er varða áhrif á íbúa sveitarfélags, 
stjórnsýslu þess eða atvinnulíf, 
sem Skeiða- og Gnúpverjahreppur 
hafi vísað til, geti almennt leitt til 
kæruaðildar.

Segir nefndin að í samræmi við 
almennar reglur stjórnsýsluréttarins 
um aðild að kærumálum sé mögulegt 
að sveitarfélag sem lögaðili eigi slíka 
verulega einstaklingsbundna hags-
muni tengda stjórnvaldsákvörðun að 
leiði til kæruaðildar. Ekki verði ráðið 
af ítarlegum málsrökum Skeiða- og 
Gnúpverjahrepps að slíkum veru-
legum hagsmunum sé til að dreifa 
vegna útgáfu virkjunarleyfisins. Er 
kærunni því vísað frá.

Framkvæmdir ekki stöðvaðar

Sveitarstjórn Rangárþings ytra 
samþykkti í september að veita 
Landsvirkjun framkvæmdaleyfi til að 
leggja veg og setja upp vinnubúðir 
vegna vindorkuversins og var leyfið 

gefið út 27. september. Samtökin 
Náttúrugrið kærðu þessa ákvörðun 
til úrskurðarnefndar umhverfis- og 
auðlindamála og kröfðust þess 
að hún yrði felld úr gildi á þeirri 
forsendu að útgáfa framkvæmdaleyf-
isins væri háð annmörkum sem 
ættu að leiða til ógildingar hennar. 
Þá kröfðust samtökin þess að 
framkvæmdir yrðu stöðvaðar á 
meðan málið væri til meðferðar 
fyrir úrskurðarnefndinni. Þær væru 
óafturkræfar og yrði ekki fallist á 
kröfu um stöðvun þeirra væri kæran 
næsta tilgangslítil.

Á móti bentu Rangárþing ytra og 
Landsvirkjun á að framkvæmda-
svæðið væri þegar raskað og að 
stöðvun framkvæmda myndi vera 
verulega íþyngjandi fyrir fram-
kvæmdina í heild sinni.

Úrskurðarnefndin segir að ekki 
verði fram hjá því litið að fram-
kvæmdasvæðið sé eigi ósnortið, 
enda á orkuvinnslusvæði sem hafi 
orðið fyrir raski. Nefndin segir að 
að því virtu og með hliðsjón af því 
tjóni sem stöðvun framkvæmda 
myndi hafa í för með sér verði ekki 
talið að knýjandi þörf sé á að fallast 
á kröfu Náttúrugriða um stöðvun 
framkvæmda á meðan málið er til 
meðferðar hjá nefndinni.

En úrskurðarnefndin tekur 
jafnframt fram að Landsvirkjun beri 
áhættu af úrslitum kærumálsins 
kjósi félagið að halda framkvæmdum 
áfram áður en niðurstaða málsins 
liggi fyrir.

Hafnaði kröfu um að 
stöðva framkvæmdir
 SVIÐSLJÓS

Guðm. Sv. Hermannsson

gummi@mbl.is

Tölvumynd/ Landsvirkjun

 Búrfellslundur Tölvumynd sem sýnir fyrirhugaðan Búrfellslund við Vað-
öldu. Reisa á allt að 30 vindmyllur á svæðinu sem framleiða 120 MW.

Staður

Skagaströnd

Stokks-
eyri

Eyrar-
bakki

Laugarvatn

Vogar

Hnífsdalur

Bíldudalur

Reykjavík

650

Kópavogur

218

Álftanes
4

Hafnarfjörður

128

Akranes

24

Garðabær

66

Vestmannaeyjar

20

Siglufjörður

Sauðárkrókur

21

Reykjanesbær

51

Grindavík

16

Borgarnes

11

Ísafjörður

12

Mosfellsbær

36

Hellissandur 10

Selfoss

49

Hella

10

Patreksfjörður 4

Þorlákshöfn
4

Tálknafjörður

3

Ólafsvík

10

Sandgerði 8

Seltjarnarnes

5

Grundarfjörður

4
Stykkishólmur

5

Bolungarvík 5

Garður 4

Reykhólahreppur

2

Hvolsvöllur

9

Ölfus 3

Hvammstangi

5

Hveragerði 7

Blönduós

4Hólmavík 2

Varmahlíð

4

Flúðir

6

Drangsnes
3

Snæfellsbær

2

Suðureyri

2

Súðavík2



Fyrirmyndarfyrirtæki
Í  R E K S T R I

e�ir byggðarlögum

Borgarfjörður eystra

Ólafsfjörður

Þórshöfn

Akureyri

88

Neskaupstaður6

Eskifjörður6

Fáskrúðsfjörður 2

Höfn í Hornafirði

16

Siglufjörður
5

Sauðárkrókur

21

Húsavík

19

Mývatn

8

Vík

7

Egilsstaðir

17

Dalvík

8

Grímsey

3

Kirkjubæjarklaustur

2

Raufarhöfn

3

Öræfi
2

Djúpavogur 2

Vopnafjörður

2

Reyðarfjörður 5

armahlíð

4

Grenivík
2

2024

Meiraprófsnámskeið 
á íslensku og ensku

Endurmenntun   
atvinnubílstjóra  
á íslensku og ensku

FJARNÁM
Alltaf í boði, óháð tíma og rúmi

Taktu 
námskeiðið 
þegar þér 
hentar!

Sveitarstjórn Rangárþings ytra 
samþykkti á aukafundi á mið-
vikudag að fela skipulagsfulltrúa 
sveitarfélagsins að gefa út fram-
kvæmdaleyfi fyrir Hvammsvirkjun 
í Þjórsá. Til stóð að halda fund í 
sveitarstjórn Skeiða- og Gnúp-
verjahrepps á miðvikudag þar sem 
umsókn Landsvirkjunar um fram-
kvæmdaleyfi var á dagskrá en vegna 
bilunar í fundakerfi sveitarfélagsins 
var fundinum frestað um viku. Gera 
má ráð fyrir að umsóknin um fram-
kvæmdaleyfið verði afgreidd þá. 

Í samþykkt Rangárþings ytra er 
gerð grein fyrir ýmsum skilyrðum 
sem þarf að uppfylla varðandi mót-
vægisaðgerðir, vöktun og frágang 
vegna framkvæmdarinnar. Gert er 
ráð fyrir að skipuð verði eftirlits-
nefnd í samráði við framkvæmdaað-
ila og aðra leyfisveitendur sem hafi 
eftirlit með því að öllum skilyrðum 
sem framkvæmdinni hafa verið sett 
sé framfylgt.

Eftirlitsnefndin mun ásamt 
skipulagsfulltrúa hafa eftirlit með 
því að framkvæmdin sé í samræmi 
við leyfi og fylgigögn leyfis. Nefndin 
skal skila af sér skýrslu til sveitar-
stjórnar um framkvæmd eftirlitsins 
við lok hvers áfanga framkvæmdar-
innar. Verði skilyrðum vegna 
framkvæmdarinnar ekki framfylgt, 
ásigkomulagi, frágangi, notkun eða 
umhverfi framkvæmdar eða eigin 
eftirliti framkvæmdaaðila ábótavant 
eða hætta stafi af framkvæmd-
inni skal eftirlitsnefndin tilkynna 

sveitarstjórnum Rangárþings ytra 
og Skeiða- og Gnúpverjahrepps um 
það.

Fyrri leyfi felld úr gildi

Orkustofnun ákvað í desember 
2022 að veita Landsvirkjun virkj-
unarleyfi vegna Hvammsvirkjunar. 
Í kjölfarið sótti Landsvirkjun um 
framkvæmdaleyfi til sveitarstjórn-
anna tveggja og meirihluti sveit-
arstjórnar Skeiða- og Gnúpverja-
hrepps samþykkti í júní það ár að 
framkvæmdaleyfi yrði veitt. En 
áður en sveitarstjórn Rangárþings 
ytra hafði tekið afstöðu til málsins 
felldi úrskurðarnefnd umhverfis- og 
auðlindamála virkjunarleyfið úr gildi 
á þeirri forsendu að ekki væri tryggt 
að útgáfa virkjunarleyfisins  væri í 
samræmi við vatnaáætlun. Úr-
skurðarnefndin felldi síðar einnig úr 

gildi framkvæmdaleyfið sem Skeiða- 
og Gnúpverjahreppur samþykkti. 

Landsvirkjun sótti aftur um virkj-
analeyfi og hafði þá aflað heimildar 
Umhverfisstofnunar til breytinga á 
„vatnshlotinu Þjórsá 1“. Orkustofn-
un gaf að nýju út virkjanaleyfi nú í 
september og í kjölfarið sótti Lands-
virkjun aftur um framkvæmdaleyfi 
til sveitarfélaganna tveggja. 

Nú hefur sveitarstjórn Rangár-
þings ytra eins og áður segir 
samþykkt að gefa út leyfið en 
sveitarstjórn Skeiða- og Gnúpverja-
hrepps samþykkti í byrjun október 
að fresta afgreiðslu umsóknarinnar 
þar til loftslags- og umhverfisnefnd 
sveitarfélagsins hefði fjallað um mál-
ið. Þeirri umfjöllun er lokið og átti 
að afgreiða málið á fundi sveitar-
stjórnar á miðvikudag en fundinum 
var frestað um viku.

l  Sveitarstjórn Rangárþings ytra hefur samþykkt framkvæmdaleyfi fyrir Hvammsvirkjun í 
Þjórsá l  Sveitarstjórn Skeiða- og Gnúpverjahrepps afgreiðir umsókn um leyfið í næstu viku

Samþykktu framkvæmdaleyfi 

HVAMMSVIRKJUN Í ÞJÓRSÁ 

Getur unnið svipaða orku og 
Þeistareykjavirkjun gerir nú
Hvamms virkj un í Þjórsá verður 740 
GWst, 95 MW að stærð, sem þýðir 
að hún get ur unnið svipaða orku og 
jarðvarma virkj un in Þeistareyk ir á 
Norður landi ger ir nú. 

Hvammsvirkjun verður í sveitar-
félögunum Rangárþingi ytra og 
Skeiða- og Gnúpverjahreppi. Flest 
mannvirki verða innan Rangárþings 
ytra. Inntakslón virkjunarinnar, 
Hagalón, verður í farvegi Þjórsár 
norður af Skarðsfjalli. Stöðvarhús 
verður að mestu leyti neðanjarðar 

við norðurenda Skarðsfjalls í landi 
Hvamms 1 í Landsveit. Virkjunin 
verður áttunda og neðsta vatns-
aflsstöðin á vatnasviði Þjórsár og 
Tungnaár.

Landsvirkjun hefur gert ráð fyrir 
að virkjunin skili orku í lok ársins 
2028 en óvíst er að það náist 
vegna tafa í leyfisveitingaferlinu. 
Vegagerðin er langt komin með 
endurbætur á Hvammsvegi og 
undirbýr lagningu nýs Búðafoss-
vegar og brúar yfir Þjórsá.

 Guðmundur Sv. Hermannsson

gummi@mbl.is

 Tölvumynd/Landsvirkjun

Hvammsvirkjun Framkvæmdaleyfi sveitarfélaga gætu legið fyrir fljótlega. 

Fyrirhuguð HvammsvirkjunFyrirhuguð Hvammsvirkjun

Heimild: Landsvirkjun

Hagalón

Hvammsvirkjun 

ReykholtReykholt

BúrfellsvirkjunBúrfellsvirkjun

Þjórsárdalur

Hekla
Þjó

rsá

Þj
ór
sá

FlúðirFlúðir

LaugarásLaugarás

ÁrnesÁrnes

BrautarholtBrautarholt

Framúrskarandi 
fyrirtæki 2022-2024

Meirihluti sveitarstjórnar Skeiða- 
og Gnúpverjahrepps samþykkti 
í gær að veita Landsvirkjun 
framkvæmdaleyfi vegna Hvamms-
virkjunar í Þjórsá. Sveitarstjórn 
Rangárþings ytra samþykkti í 
síðustu viku að veita slíkt leyfi og 
Orkustofnun gaf í september út 
virkjunarleyfi. 

Fjórir fulltrúar L- og E-lista í 
sveitarstjórn Skeiða- og Gnúp-
verjahrepps samþykktu í gær að 
gefa út framkvæmdaleyfið. Full-
trúi U-lista greiddi atkvæði gegn 
því og lét m.a. bóka að fyrirhuguð 
Hvammsvirkjun myndi hafa veru-
leg og óafturkræf áhrif á náttúru, 
lífríki og landslag. 

„Við fögnum því að vera komin 
með þessi tilskildu leyfi og þá 
er ekkert því til fyrirstöðu að 
hefja framkvæmdir. Við höfum 
samhliða unnið að útboðum fyrir 
fyrstu verkefnin og bindum vonir 
við að geta opnað þau á næstu vik-
um þannig að þau verkefni verði 
komin á fulla ferð fyrir áramót,“ 
sagði Hörður Arnarson forstjóri 
Landsvirkjunar.

Landsvirkjun hafði gert ráð 
fyrir að virkjunin gæti byrjað að 
skila orku í árslok 2028. Hörður 

sagði að þær seinkanir sem hefðu 
orðið í leyfisveitingaferlinu gerðu 
það líklegra að það yrði ekki fyrr 
en á árinu 2029.

Hörður sagði aðspurður að 
sér kæmi ekki á óvart að fram-
kvæmdaleyfi sveitarstjórnanna 
yrði kært til kærunefndar 
umhverfis- og auðlindamála. „En 
það er ekkert því til fyrirstöðu 
að halda áfram nú þegar tilskilin 
leyfi eru fengin. Það er útilokað 
að bíða eftir því að kæruferlinu 
ljúki. Þetta hefur verið vandað 
ferli hjá öllum tilskildum aðilum 
og það er skýr vilji Alþingis fyrir 
þessari framkvæmd þannig að við 
höfum fullan stuðning til að halda 
áfram,“ sagði hann.

Ellefu landeigendur við Þjórsá 
höfðuðu mál fyrir Héraðsdómi 
Reykjavíkur í vor gegn íslenska 
ríkinu og Landsvirkjun og kröfð-
ust þess að leyfi sem þá lágu fyrir 
vegna Hvammsvirkjunar yrðu 
felld úr gildi. Ríkið, Landsvirkj-
un og þær stofnanir sem málið 
beindist gegn kröfðust þess að því 
yrði vísað frá dómi. Málflutningur 
um frávísunarkröfuna fór fram í 
síðustu viku en dómari hefur ekki 
kveðið upp úrskurð. gummi@mbl.is

l  Fyrstu verkin af stað fyrir áramót  

Öll leyfi komin fyr-
ir Hvammsvirkjun 

Fulltrúar frá Rarik og Landsneti 
fóru ítarlega yfir hvað fór úrskeiðis 
þegar mikil truflun varð á raforkukerfi 
landsins fyrr í mánuðinum með íbúum 
í Þingeyjarsveit á fundi í Skjólbrekku 
í gær. Farið var yfir fyrirkomulag á 
afgreiðslu tjónamála og stöðu þeirra 
auk þess sem fundargestir gátu borið 
upp spurningar.

Íbúar fjölmenntu á fundinn og voru 
það aðallega spurningar um skaðabæt-
ur sem brunnu á þeim. Fulltrúar Rarik 
vísuðu bótakröfum til Sjóvár. Fundar-
gestir sem tóku til máls töldu þó að 
Rarik bæri að gera upp við tjónþola 
undanbragðalaust og án þess að íbúar 
yrðu að leita sjálfir til tryggingafélags.

Högg á kerfið

Umtalsvert tjón varð hjá fólki og fyr-
irtækjum í Mývatnssveit þegar mikil 
truflun varð á raforkukerfi landsins 
2. október síðastliðinn. Viðmælendur 
Morgunblaðsins segja að ýmiss kon-
ar tæki sem tengd voru við rafmagn 
hafi eyðilagst þegar högg kom á kerfið. 
Algengt er að einstaklingar hafi orðið 
fyrir tjóni upp á hundruð þúsunda 
vegna ónýtra frystikista, kæliskápa, 
ljósabúnaðar og hrærivéla svo dæmi 
séu tekin. Enn hærri upphæðir eru í 
spilunum hjá sumum fyrirtækjum og 
metur eigandi gistiheimilis sitt tjón á 
um tíu milljónir króna.

Um 200 tilkynningar borist

Samkvæmt upplýsingum frá Rarik 
og Landsneti er nú áætlað að yfir 
15.500 viðskiptavinir Rariks hafi fund-
ið fyrir truflunum á rafmagni. Þá eru 
ótaldir viðskiptavinir annarra dreifi-
veitna sem urðu fyrir áhrifum, svo sem 
á Akureyri. Á heimasíðu Rariks kemur 
fram að á ákveðnum svæðum, sérstak-
lega í Þingeyjarsveit, hafi sveiflur á 
tíðni og spennu rafmagnsins valdið 
það miklum truflunum að raftæki og 
jafnvel rafmagnstöflur og sölumælar 
skemmdust. Rarik tók á móti tilkynn-
ingum um tjón og eru þær um það bil 
200 talsins. Þar af er um helmingur 
úr Mývatnssveit.

Steinunn Þorsteinsdóttir, upplýs-
ingafulltrúi Landsnets, segir að tölur 

um umfang tjónsins liggi ekki fyrir. 
Enn sé verið að taka saman upplýs-
ingar og fara í gegnum gögn. Sjóvá 
hefur tekið að sér að sjá um mat og 
greiðslu bóta til þeirra sem urðu fyrir 
tjóni.

Selma Dröfn Ásmundsdóttir sem 
rekur gistiheimilið Stöng í Mývatns-
sveit er ein þeirra sem máttu þola hvað 
mest tjón af völdum þessara atburða. 
Hún segir í samtali við Morgunblaðið 
að tjónið sé gífurlegt og upplýsingar 
um mat á því og greiðsla bóta sé enn 
mjög óljós.

„Hér fóru gólfhitakerfi í sex sum-
arhúsum og milli 50 og 60 loftljós. 
Sex þvottavélar fóru, þrjár eru alveg 
ónýtar en hægt er að gera við þrjár. 
Svo fór frystiklefi sem hægt er að 
gera við, bakaraofn og kaffikönnur 
svo eitthvað sé nefnt. Stærsta tjón-
ið er samt á brunakerfinu okkar. Þar 
sem við rekum gistiheimili erum við 
með brunakerfi sem er beintengt við 
Securitas,“ segir hún.

Flutti þvottinn til Akureyrar

Þegar umrætt högg kom á raforku-
kerfið var fullbókað á gistiheimilinu 

hjá Selmu. „Það var mikið stress, 
skal ég segja þér,“ segir hún þegar 
spurt er hvernig hafi verið brugðist 
við. „Aðalvandamálið var með þvott-
inn en við gátum reddað því þannig 
að þvottahús á Akureyri tók það að 
sér. Það fól hins vegar auðvitað í sér 
mikinn kostnað við að flytja þvottinn 
til og frá Akureyri. Svo kölluðum við 
út rafvirkja sem gat bjargað því sem 
bjarga þurfti til að halda rekstrinum 
gangandi.“

Selma segir að ekki séu öll kurl 
komin til grafar hvað tjónið varðar 
en varlega áætlaðar tölur eru þó háar. 
„Áætlað beint tjón, fyrir utan vinnu 
við að gera við allt, er um 5-6 milljónir 
króna. Varlega áætlað myndi ég halda 
hér sé heildartjón upp á um tíu millj-
ónir króna. Sem betur fer erum við 
nú búin að loka gistiheimilinu fyrir 
veturinn.“

Hún segist hafa fengið staðlaðan 
póst frá Rarik um að málinu hafi 
verið vísað til tryggingafélagsins 
Sjóvár. Í upplýsingapósti komi fram 
að bótakrafa sé samþykkt en að bóta-
skyldan nái aðeins yfir beint tjón. „Svo 
er ég bara með tilvísunarnúmer og hef 

ekki heyrt neitt frá þeim. Jafnvel þótt 
þar segi að Sjóvá muni hafa samband 
við mig.“

Furðar sig á afgreiðslunni

Selma furðar sig á að taka eigi 
langan tíma í afgreiðslu málsins. „Ég 
rek gistiheimili og get ekkert beðið 
eftir að einhver taki ákvörðun um það 
hvort brunavarnarkerfið verði bætt. 
Þú rekur ekki gistiheimili án þess að 
vera með virkt brunavarnarkerfi. Ég 
er þegar búin að láta skipta um hluta 
kerfisins og bara það kostaði 900 þús-
und krónur.

Ég spurðist fyrir um það hjá Sjóvá 
hvort fulltrúar fyrirtækisins myndu 
ekki koma á staðinn og meta tjón-
ið með okkur. Bæði af því að okkur 
fannst þetta það mikið tjón en líka 
af því að við tryggjum hjá Sjóvá og 
höfum alltaf gert. Þeir vildu það ekki 
þá og sögðu málið í höndum Rariks. 
Hingað hefur því enginn komið 
nema starfsmaður Rariks sem kom 
í fyrradag. Hann var að skipta um 
rafmagnsmæli, en okkar mælir fór 
eins og allir aðrir rafmagnsmælar á 
svæðinu.“

l  Íbúafundur í Skjólbrekku í gær vegna tjóns af völdum truflunar á raforkukerfinu 
l  Eigandi gistiheimilis lýsir ónýtu gólfhitakerfi og brunakerfi l  Engin svör fengið

Metur tjón sitt á tíu milljónir

 Höskuldur Daði Magnússon

hdm@mbl.is

 Morgunblaðið/Birkir Fanndal

 Umræður Fjölmargir íbúar í Þingeyjarsveit komu á fundinn í Skjólbrekku í gær og  ræddu stöðu mála.

Tvö börn 
alvarlega 
lasin
 l  Fjögur börn 
liggja inni á spítala
 Á þriðja tug 
barna eru smit-
uð af E.coli eftir 
að hópsýking kom 
upp á leikskólan-
um Mánagarði í 
Reykjavík. 

S a m k v æ m t 
upp lýsingum frá 
Landspítalanum 
lágu fjögur börn 
þar inni í gær vegna sýkingarinnar, 
þar af tvö á gjörgæslu sem voru alvar-
lega veik. 

Fram að þessu hefur enginn full-
orðinn smitast. Öll börnin sem hafa 
veikst eiga það sameiginlegt að hafa 
verið á leikskólanum Mánagarði. Eitt 
barnið hafði þó nýlega hafið aðlögun 
á Óskalandi, leikskóla í Hveragerði. 

Tveimur deildum var lokað á Óska-
landi í gær eftir að símtal barst frá 
sóttvarnalækni. Verða deildirnar tvær 
sótthreinsaðar. Gunnvör Kolbeins-
dóttir leikskólastjóri Óskalands telur 
afar ólíklegt að smit hafi borist milli 
barna á leikskólanum. Barnið hafi 
að mestu leyti verið hjá móður sinni 
fyrstu dagana í aðlöguninni.

 Mánagarður

Í varðhaldi 
vegna andláts
Karlmaður á fertugsaldri var í 
gær úrskurðaður í gæsluvarðhald 
á grundvelli rannsóknarhags-
muna í tengslum við andlát konu á 
sjötugsaldri í Breiðholti.

Maðurinn er sonur konunnar 
sem lést. Sætir hann gæsluvarð-
haldi til 1. nóvember. 

Til kynnt var um málið um 
miðnættið í fyrrinótt og í kjöl farið 
var einn hand tek inn í tengsl um 
við það.

Þetta kem ur fram í til kynn ingu 
frá lög regl unni, en þar seg ir að 
rann sókn máls ins sé á frum stigi 
og ekki verði veitt ar frek ari upp-
lýs ing ar að svo stöddu.




